
WSP ᑳᓈᑖ Inc. ( WSP ) ᒌ ᒪᓯᓇᐦᐊᒥᒡ ᐅᔫ ᒪᓯᓇᐦᐄᑲᓂᔫ ᐊᓂᑌᐦ ᒉ ᒌ ᐋᐸᒋᐦᑖᒡ ᐊᐧᐁᓂᒌᒡ, ᑳᓕᑲᓰ ᓕᕠᔨᒻ 

(ᑳᓈᑖ) ᑲᒻᐱᓃ, ᐊᓂᑌᐦ ᐁ ᐅᐦᒋᐸᔨᒡ ᐁ ᑲᓄᐧᐋᐸᐦᑖᑲᓅᒡ ᑕᐱᔥᑰᓐ ᐊᓂᒌ ᐁ ᓃᔑᒡ ᐋᐸᑎᓰᓲᒡ᙮ ᐊᓂᑌᐦ ᒫᒃ ᐁᔥᒄ 

ᐁᑳ ᐅᐦᒋ ᐸᐦᒋᑎᓃᑳᓅᒡ ᐋᐸᑎᓯᐧᐃᓐᐦ ᒉ ᒌ ᐋᐸᑎᓰᓈᓅᒡ᙮ ᒥᓯᐧᐁ ᑕᐱᔥᑰᓐ ᒌ ᓂᔅᑲᒨᒡ ᒉ ᒌ ᒥᔫ ᐧᐄᒉᐅᑑᒡ ᒉ ᐃᔥᐱᔥ 

ᐧᐄᐦᒋ ᐋᐸᑎᓰᒥᑑᒡ ᐋᐸᑎᓰᓲᒡ ᒉ ᒌ ᒥᔮᑲᓄᐧᐃᒡ  ᒉ ᒌ ᐄᔑ ᐃᔦᔥᑯᐧᐃᔥᑕᐦᒡ ᐅᔫᐦ ᑳ ᐄᔑ ᓈᓂᑑᒋᔥᒉᔨᐦᑖᑲᓄᐧᐃᒡ᙮  

ᐆ ᑳ ᓈᓂᑑᒋᔅᒉᔨᐦᑖᑲᓅᒡ ᑳ ᒪᓯᓈᐦᑌᒡ ᒉ ᒌ ᐄᔑ ᐋᐸᑕᒡ ᐊᓂᑌᐦ ᒥᓯᐧᐁ᙮ ᓇᒧᐃ ᒋᑲᐦ ᐅᑎᓈᑲᓅ ᐊᐧᐁᓐ ᒉ ᒌ 

ᐧᐄᒋᐦᐄᐧᐁᑦ ᐁ ᓈᓂᑑᒋᔅᒉᔨᐦᑖᑲᓄᐧᐃᒡ᙮  

ᐊᓐ ᒫᐦᒋᒡ ᑳ ᐧᐄᓯᓇᐦᐄᑲᓅᒡ ᐅᑕᐦ ᑳ ᒪᓯᓈᐦᑌᒡ ᐊᓂᑌᐦ ᐅᐦᒋᐸᔨᔫ ᐁ ᐋᐸᑎᓰᓈᓅᒡ ᐁᒌ ᒋᔅᑯᑕᒨᐧᐋᑲᓄᐧᐃᒡ, ᑳ 

ᐄᔮᐧᑳᒋᓰᒡ ᑲᔦᐦ ᐊᓂᒌᐦ ᑯᑕᑲᒡ ᐋᐸᑎᓰᓲᒡ, ᐊᓂᑌᐦ ᒫᒃ ᐁ ᐅᐦᒋ ᑲᓄᐧᐋᐸᐦᑖᑲᓅᒡ ᐧᐄᐧᐊᐤᐦ ᒉ ᒌ ᐧᐄᐦᑕᑯᒡ ᑲᔦᐦ ᒉ ᒌ 

ᐅᑎᓈᑲᓄᐧᐃᒡ ᑳ ᐅᔑᐦᑖᒡ ᒉᐧᑳᔫᐦ ᑲᔦᐦ ᐊᓂᒌᐦ ᑳ ᓈᓂᑑᒋᔅᒉᔨᐦᑕᒡ ᒉᐧᑳᔫᐦ ᒉ ᒌᐦ ᐧᐋᐧᐄᒋᐦᐄᐧᐁᒡ ᐊᓂᑌᐦ ᒣᐧᑳᒡ ᑳ 

ᐱᒥᐸᔨᔨᒡ ᐋᐸᑎᓰᐧᐃᓂᔫ᙮  

ᐊᓐ ᑳ ᐧᐄᐦᑕᑯᒡ ᑳ ᒪᓯᓈᐦᑌᒡ ᑲᔦᐦ ᐊᓂᔫᐦ ᐃᑌᔨᐦᑕᒧᐧᐃᓐᐦ ᑳ ᒪᓯᓈᐦᑌᒡ ᐆ ᐊᓅᐦᒡ ᑳ ᒪᓯᓇᐦᐄᑲᓅᒡ ᐊᓂᑌᐦ ᐅᐦᒋᐸᔨᔫ 

ᐁ ᒌ ᓈᓈᑲᒋᐦᑖᑲᓅᒡ ᑲᔦᐦ̀, ᐊᓐ ᑳ ᒪᓯᓈᐦᑌᒡ ᒣᐧᑳᒡ ᑳ ᐃᐦᑕᑯᒡ ᐊᓂᑌᐦ WSP ᒣᐧᑳᒡ ᐊᓂᑕᐦ ᑳ ᐃᐦᑖᓅᒡ ᑳ 

ᐄᔦᔅᑯᐧᐃᓈᓅᒡ, ᐁ ᒌ ᐋᐸᑕᒡ ᐊᓂᔫᐦ ᑳ ᓈᓂᑑᒋᔅᒉᔨᐦᑖᑲᓅᒡ ᒉᐧᑳᔫᐦ ᑲᔦᐦ ᑳ ᒥᓯᐧᐁᐦ ᐁ ᐄᔑ ᓈᓂᑑᒋᔅᒉᔨᐦᑖᑲᓅᒡ ᑲᔦᐦ 

ᐊᓂᐦᐄ ᒨᔥ ᑳᐦᒡ ᑲᔦᐦ ᐊᓂᔫᐦ ᒌᔖᐦᒡ ᑳ ᒪᓯᓈᐦᑌᒡ ᐊᓂᑕᐦ ᐁ ᐄᔑ ᐋᐸᑎᓰᓈᓅᒡ ᐊᓐ WSP ᑲᔦᐦ ᐊᓂᒌᐦ ᑯᑕᑲᒡ ᑳ 

ᑲᔅᒋᐦᑖᒡ ᐁ ᐋᐸᑎᓰᒡ ᒉᐧᑳᔫᐦ ᑳ ᐅᔑᐦᑖᒡ ᐊᓂᑌᐦ ᐁ ᐋᐸᑎᓰᒡ ᒉᐧᑳᑦ ᑖᐱᔥᑯᓐ ᐁ ᐄᔑᓈᑯᓃᒡ, ᑲᔦᐦ ᐊᓐ ᑳ ᐧᐄᓯᓈᐦᑌᒡ 

ᐊᓂᑌᐦ ᐄᔑ ᑖᐱᔥᑯᓐ ᐧᐄᒋᐦᐄᐧᐁᓂᓈᒡ ᑲᔦᐦ ᐁᑳ ᓈᔅᒡ ᐧᐄᒋᐦᐄᐧᐁᐸᔨᒡ ᐊᓂᑌᐦ ᐁ ᐄᔑ ᐋᐸᑎᓯᐧᐃᓂᒡ᙮  

WSP ᓇᒧᐃ ᐅᐦᒋ ᐧᐄ ᓂᔅᑲᒨ ᒉ ᒌ ᐊᑑᐧᐄᔥ ᒉ ᒌ ᓈᓂᑑᒋᔅᒉᔨᐦᑖᑲᓄᐧᐃᒡ, ᐹᑎᒫᔒᔥ ᑳ ᒌ ᐄᔑ ᒪᓯᓈᐦᑌᒡ ᐊᓐ ᑳ 

ᒌᔑᑳᐦᒡ, ᒥᒄ ᐊᓐ ᒉᐧᑳᓐ ᑳ ᐅᐦᒋ ᒨᔅᒋᐸᔨᒡ ᒉ ᒌ ᐄᔑ ᐧᐄᒋᐦᐄᐧᐁᐸᔨᒡ ᐊᓂᑌᐦ ᐅᐦᒋ ᐅᒌᐦ ᑳ ᒪᓯᓇᐦᐋᒡ ᐅ ᒪᓯᓇᐦᐄᑲᓐ; 

ᒥᒄ ᒫᒃ: WSP ᐊᔮᐅᒡ ᑳᔅᒋᐦᐆᓂᔫ ᒉ ᒌ ᐄᔑ ᓂᑐᐧᐁᔨᐦᑕᒡ ᒉ ᒌ ᒪᓯᓈᐦᑌᔨᒡ ᑲᔦᐦ ᒉ ᒌ ᐧᐄᐧᐄᐸᔨᐦᑖᒡ ᐅᔫ ᑎᐹᒋᒧᐧᐃᓂᔫ 

ᐊᓂᔫᐦ ᒉᐧᑳᔫᐦ ᒉ ᒌ ᒪᓯᓈᐦᑌᒡ ᑯᑕᒃ ᒉᐧᑳᔫᐦ, ᒉ ᒌ ᒪᓯᓇᐦᐄᑲᓅᒡ ᑲᔦᐦ ᒫᒃ ᒉᐧᑳᓐ ᔖᔥ ᐁ ᐃᐦᑕᑯᒡ ᐊᓂᑕᐦ᙮  

WSP ᓇᒧᐃ ᒦᓐ ᐅᐦᒋ ᐧᐄᓯᓈᐦᐋᒧᒡ ᒉ ᒌ ᐧᐄᐦᑕᒡ ᐊᓂᑌᐦ ᐁ ᐄᔑ ᑌᑲᔥ ᒉ ᒌ ᐄᔑ ᒪᓯᓈᑌᔨᒡ ᐊᓂᔫ ᑳ ᒥᔅᑳᑲᓄᐧᐃᒡ᙮ 

ᐊᓐ ᑳ ᐧᐄᓯᓈᓲᒡ ᒉ ᒌ ᐋᐸᑎᔒᔥᑕᒃ ᐁᐅᒄ ᑳ ᐄᔑ ᐧᐄᓯᓈᓱᑦ ᒉ ᒌ ᑲᓄᐧᐋᐸᐦᑕᒃ ᐅᑕᐦ ᑳ ᒪᓯᓈᐦᑌᔨᒡ ᑲᔦᐦ ᐊᓂᔫ 

ᑯᑕᑲᔫᐦ ᒉᐧᑳᔫᐦ ᑳ ᐄᔑ ᐧᐄᓯᓈᐦᑌᔨᒡ ᐅᑕᐦ᙮ ᑲᔦᐦ ᒫᒃ ᐊᓂᒌᐦ ᓂᔥᑐᐧᐄᒡ ᑳ ᐄᔑ ᑲᓄᐧᐋᐸᐦᑕᒡ ᒉᐧᑳᔫᐦ ᒉ ᒌ ᐄᔑ 

ᐋᐸᒋᐦᑖᑲᓅᒡ, ᒉ ᒌ ᐄᔑ ᐧᐄᒋᐦᐄᐧᐁᐸᔨᐦᑖᒡ, ᓀᔥᑦ ᒫᒃ ᒉ ᒌ ᐄᔑ ᐧᐄᔦᔨᐦᑕᒃ ᒉᐧᑳᔫ ᐊᓂᑌᐦ ᐅᐦᒋ ᐅᔫ ᒪᓯᓇᐦᐄᑲᓂᔫ, ᒌ 

ᐄᔑ ᐧᐄᑕᒧᒡ ᐊᓂᒌᐦ ᓂᔥᑐ ᑳ ᑲᓄᐧᐋᐸᐦᑖᑲᓅᒡ ᐧᐄᐧᐊᐤᐦ ᒌ ᐅᐦᒋᒫᑲᑕᒧᒡ ᒉᐧᑳᔫᐦ ᑲᔦᐦ ᐊᓂᔫᐦ ᑳ ᐄᔑ ᐧᐄᔓᐧᐁᓄᐧᐃᒡ᙮ 

WSP ᓇᒧᐃ ᒋᑲᐦ ᐄᔑ ᒌᐧᐁᒥᔮᐅᒡ ᐊᐧᐁᔫᐦ ᐃᔮᔫᑖᑲᓄᐧᐃᒡ ᐅᒉᐧᑳᓂᒥᔫᐦ, ᑲᔦᐦ ᒫᒃ ᒥᒄ ᐃᐦᑕᑯᐧᐋᐦ, ᐊᓂᒌᐦ ᓂᔥᑐ ᑳ 

ᐃᐦᑖᒡ ᒌ ᐧᐄᔑᐦᑖᐅᒡ ᐧᐄᔔᐧᐁᐧᐃᓐᐦ ᒌ ᐅᔑᐦᑖᐅᒡ ᑲᔦᐦ ᒫᒃ ᒉ ᒌ ᐃᐦᑑᑖᑲᓅᒡ ᐊᓐ ᑳ ᒪᓯᓈᑌᐦᒡ ᒉ ᒌ ᐃᐦᑑᑕᑲᓅᒡ᙮  

WSP ᒌ ᐸᐦᒋᑎᓇᒧᒡ ᐋᐸᑎᓰᐧᐃᓐᐦ ᒉ ᒌ ᐄᔑ ᐧᐄᒋᐦᐄᑯᐧᐃᒡ ᐊᐧᐁᔫᐦ ᐊᓂᑌᐦ ᐁ ᐄᔑ ᐋᐸᑎᓰᒡ ᐊᓂᑕᐦ ᒥᓯᐧᐁ ᐊᓂᔫᐦ 

ᑯᑕᒡ ᒉᐧᑳᔫᐦ ᐊᓂᑕᐦ ᐧᐋᔅᑳ ᑲᔦᐦ ᐊᓂᔫ ᓂᔅᑲᒧᐧᐃᓐᐦ ᐊᓂᒌᐦᒡ ᑖᐱᔥᑯᓐ ᐁ ᐅᐦᒋ ᐋᐸᑎᓰᓈᓅᒡ, ᑲᔅᒋᐦᐆᓐ ᑲᔦᐦ 

ᐄᔮᐧᑳᑎᓯᐧᐃᓐᐦ ᐄᔑ ᐧᐄᑕᒧᐧᐋᑲᓄᐧᐃᒡ ᐃᔨᔫᒡ ᐊᓂᑌᐦ ᐁ ᐄᔑ ᐃᐦᑖᓄᐧᐃᒡ ᐁ ᐋᐸᑎᓰᓈᓄᐧᐃᒡ ᐁ ᐧᐋᐸᑏᐧᐁᒡ ᓀᔥᑦ ᑲᔦᐦ 

ᒉ ᒌ ᒋᔅᑌᔨᐦᑖᑲᓅᒡ ᐊᓂᔫᐦ ᐋᐸᑎᓯᐧᐃᓐᐦ ᐊᓂᑌᐦ ᐁ ᐄᔑ ᐃᐦᑕᑯᒡ ᐊᔅᒌ ᑲᔦᐦ ᐊᓐ ᐁ ᐃᐦᑖᓅᒡ᙮ ᑲᔦᐦ ᓂᔅᑑᐦᑖᑯᓐ ᑲᔦᐦ 

ᒌ ᓂᔅᑯᒥᓈᓅ ᐊᓂᑌᐦ WSP ᑲᔦᐦ ᐊᓂᒌᐦ ᑳ ᐧᐄᔦᔨᐦᒫᑲᓄᐧᐃᒡ ᒉ ᒌ ᐧᐄᓯᓈᐦᐋᒡ ᐅᔫᐦ WSP ᒉ ᐱᒋᔅᑎᓈᒡ ᓇᒧᐃ ᒉᐧᑳᔫ 

ᒉ ᒌ ᐅᐦᒋ ᐧᐄᒋᐦᐄᑯᒡ, ᐧᐋᐸᑎᐧᐁᐧᐃᓐᐦ ᑲᔦᐦ ᐊᓐ ᑳ ᐧᐄᔨᐦᑖᑲᓅᒡ ᒉ ᒪᓯᓈᐦᑌᒡ, ᑲᔦᐦ ᒫᒃ ᑯᑕᒌᔫ ᒉᐧᑳᔫᐦ᙮ ᑲᔦᐦ ᒫᒃ ᐁᑳ 

ᐧᐄᑕᐦᑯᒡ ᒥᓯᐧᐁ ᒉ ᒌ ᐄᔑ ᐃᔅᐸᔨᒡ, ᒌ ᐧᐄᔦᔨᐦᑖᑲᓅ ᑲᔦᐦ ᒌ ᓂᔅᑑᑖᑯᓐ ᐊᓂᑕᐦ WSP ᑲᔦᐦ ᐊᓂᒌᐦ ᑳ ᒪᓯᓈᓲᒡ ᑳ 

ᐧᐄᔦᔨᐦᒫᑲᓄᐧᐃᒡ ᐅᑕᐦ ᐆ ᑳ ᒪᓯᓈᐦᑌᒡ WSP ᓇᒧᐃ ᐅᐦᒋ ᐅᔑᐦᑖᐅᒡ ᒉᐧᑳᔫ ᒉ ᒌ ᓄᐦᑯᓃᔨᒡ ᑲᔦᐦ ᐊᓂᔫᐦ ᑯᑕᒃ ᒉᐧᑳᔫ 

ᐁ ᐅᐦᒋᐸᔨᔨᒡ ᐋᐸᑎᓯᐧᐃᓐᐦ ᐊᓂᑌᐦ ᐅᐦᒋ ᐊᓐ ᑳ ᒪᓯᓇᐦᐋᒃ ᐁ ᐃᐦᑖᑦ᙮  

PAGE iv ᑳ ᒫᒨᓯᓇᐦᐄᑲᓄᐧᐃᒡ ᒉ ᐄᔑ ᑖᐦᑲᐦᐄᒉᐸᔨᒡ ᐊᓐ ᑳ ᐄᔑ ᓈᓂᑑᒋᔅᒉᔨᐦᑖᑯᐦᒡ 

ᑳ ᒪᓯᓇᐦᐄᑲᓅᒡ ᐆ, WSP ᒌ ᓂᓈᔔᒥᑐᒥᒡ ᐊᓂᑌᐦ ᑕᐧᐯᔦᔨᐦᑖᒧᐧᐃᓂᒡ ᑳ ᐄᔑ ᐧᐄᓯᓈᐦᐊᒥᔨᒡ ᐊᓂᔫ ᑲᑕᒡ, ᒌ 

ᒪᓯᓈᐦᑌᐤ ᐊᓂᑕᐦ ᒪᓯᓇᐦᐄᑲᓂᒡ ᒌ ᑕᐧᐯᒥᑲᓐ ᑲᔦᐦ WSP ᓇᒧᐃ ᓈᔥᑏᒡ ᐃᑕᔨᐦᑖᑯᓲᒡ ᒉ ᒌ ᐧᐄᐧᐄᐸᔨᐦᑖᑲᓅᒡ ᓀᔥᑦ ᒫᒃ 

ᑯᑕᒌᔫ ᒉᐧᑳᔫ ᐧᐄᑕᒫᒉᐅᐧᐃᓐᐦ᙮ 

ᑲᔦᐦ ᑯᑕᒃᐦ ᒉᐧᑳᔫᐦ ᒌ ᐋᐸᑕᓐ ᐅᑕᐦ ᐆ ᒪᓯᓇᐦᐄᑲᓐ ᒉ ᒌ ᐄᔑ ᐧᐄᐧᐄᐸᔨᒡ ᑎᐹᒋᒧᐧᐃᓐᐦ ᑲᔦᐦ ᒫᒃ ᐁᑳ ᒉ ᒌ ᐃᐦᑖᐸᑕᐦᒡ 

ᐋᒌᔫ ᒉ ᒌ ᐃᐦᑖᐸᑕᐦᒡ, ᒉ ᒌ ᐄᔑ ᐹᐸᐦᑯᐦᐄᑲᓅᒡ, ᐁ ᐲᐦᑯᐦᐄᑲᓅᒡ ᐊᔅᒌ, ᐁ ᐄᔑ ᐋᐸᑎᓰᓈᓅᒡ, ᒉ ᒌ ᐧᐄᔦᔨᐦᑖᑲᓅᒡ, 

ᐁ ᐄᔑ ᐅᔑᐦᑖᑲᓅᒡ ᒉᐧᑳᓐ, ᒦᓐ ᑯᑕᒡ ᒉᐧᑳᔫᐦ᙮  

ᒥᓯᐧᐁ ᐊᓐ ᒉᐧᑳᓐ ᑳ ᐄᔑ ᐃᔅᑯᐸᔨᐦᑖᑲᓅᒡ ᐊᓂᑌᐦ ᐄᔑ ᐁᑳ ᐅᐦᒋ ᐧᐄᑖᐦᑯᒡ ᐊᓂᑌᐦ ᐧᐋᔅᑳ ᐊᓂᑕᐦ ᑳ 

ᓈᓂᑑᒋᔅᒉᔨᐦᑖᑲᓅᒡ ᐁ ᐃᐦᑑᐧᑳᐤᐦ᙮ ᐊᓐ ᒉᐧᑳᓐ ᑲᔦᐦ WSP ᐁ ᐃᐦᑑᑯᓃᒡ ᐊᓂᑌᐦ ᐁ ᐄᔑ ᐊᑉᐸᑎᓰᓇᓄᐧᐃᒡ ᐁ 

ᓈᓂᑐᒋᔅᒉᔨᐦᑖᑲᓄᐧᐃᒡ ᒉᐧᑳᔫᐦ ᐊᓂᑌᐦ ᔖᔥ ᐄᔑ ᐃᐦᑕᑯᓃᔨᒡ᙮ ᑲᔦᐦ ᐊᓐ ᐁᑳ ᐧᐁᒋᐦ ᐧᐄᐧᐁᔨᐦᑖᑲᓅᒡ ᑲᔦᐦ ᐊᓐ ᑳ 

ᐧᐄᐦᑖᑯᒡ ᒋᑲᐦ ᐧᐄᒋᐦᐄᐧᐁᐸᔨᔫ ᐊᓂᑌᐦ ᐄᔑ ᐊᒌᐦᒡ᙮ ᐊᓐ ᐧᐁᔥᑲᒡ ᑳ ᐄᔑ ᒪᓯᓈᐦᑌᒡ ᑲᔦᐦ ᐋᒌᔫ ᐁ ᐄᔑ ᐋᐸᑎᓰᓈᓅᒡ 

ᑲᔦᐦ ᑯᑕᒃᐦ ᐋᐸᑎᓰᐧᐃᓐᐦ᙮ ᑲᔦᐦ ᒫᒃ ᑯᑕᒃ ᒉᐧᑳᓐ, ᑳ ᓈᓂᑑᒋᔅᒉᔨᐦᑖᑲᓅᒡ ᒌ ᐱᒧᑖᑲᓅ ᒉ ᒌ ᐄᔑ ᐧᐄᑕᐦᑯᒡ ᒥᒄ ᒉ ᒌ 

ᐃᐦᑖᓅᒡ ᐧᐋᔅᑳ, ᑲᔦᐦ ᐊᑑᒍᐧᐄ ᑖᐦᑲᐦᐄᒉᐸᔨᔫ ᐊᓂᒌᐦ ᑯᑕᑲᒡ ᐊᐧᐁᓰᓯᒡ ᓀᔥᑦ ᒫᒃ ᓇᒧᐃ ᒉᐧᑳᓐ ᒉ ᒌ ᐃᐦᑕᑯ᙮ WSP 

ᓇᒧᐃ ᒋᑲᐦ ᒌ ᒪᓯᓇᐦᐊᒧᒡ ᒉᐧᑳᔫᐦ ᐁᑳ ᐅᐦᒋ ᒥᔅᑲᒡ ᑲᔦᐦ ᒫᒃ ᐊᓂᔫᐦ ᑯᑕᒃᐦ ᐁ ᐄᔑ ᑖᐦᑯᐦᐆᑌᔨᒡ᙮  

ᐆ ᒫᒃ ᒉ ᒪᓯᓈᐦᑌᒡ ᒨᔥ ᒋᑲᐦ ᑲᓄᐧᐁᔨᐦᑖᑲᓅᐦ ᐊᓂᑌᐦ WSP ᒉ ᒌ ᑲᓄᐧᐁᔨᐦᑖᑲᓅᒡ ᓇᒧᐃ ᐧᐋᐧᐋᒡ ᒥᑖᐦᑐ ᐱᐳᓐ᙮ ᑲᔦᐦ 

ᐆ ᑳ ᒪᓯᓈᐦᑌᑦ ᐁ ᒌ ᐃᐦᑕᔑᒧᐧᐋᑳᓅᒡ ᐊᓐ ᐊᐧᐁᓐ ᒉ ᒌ ᑕᐯᔨᐦᑖᑯᓯᑦ ᐊᓂᑕᐦ WSP, ᑲᔦᐦ ᐊᓐ ᐧᐄ ᐁ ᐋᐸᑎᓰᑦ ᐊᐧᐁᓐ 

ᓇᒧᐃ ᒋᑲᐦ ᒌ ᓅᐦᑯᑖᑲᓄᔫ᙮ ᑲᔦᐦ ᒫᒃ, WSP ᓇᒧᐃ ᒋᑲᐦ ᒌ ᐧᐄᒋᐦᐄᐧᐁᐸᔨᐦᑖᐅᒡ ᒉ ᒌ ᐄᔑ ᐃᐧᐋᒋᐸᔨᐦᑖᑲᓄᐧᐃᒡ ᐅᔫᐦ 

ᑳ ᓅᐦᑯᓃᒡ ᒉᐧᑳᔫ ᐄᔑ ᐃᐦᑖᐦᑦ ᐊᓐ ᑳ ᐧᐄᔦᔨᐦᒫᑲᓅᒡ᙮  

ᑲᔦᐦ ᒫᒃ ᐧᐄ ᓈᓈᑲᒋᐦᑖᑲᓅ ᒉ ᒌ ᐧᐄᒋᐦᐄᐧᐁᐸᔨᒡ ᐆ ᑳ ᐄᔑ ᒪᓯᓈᐦᑌᑦ᙮ 

1 ᐋᓐ ᒫᒨᓯᓈᐦᑌᒡ ᒉ ᐄᔑᓈᑯᐦᒡ ᐋᐸᑎᓰᐧᐃᓐᐦ 

1.1 ᐊᓂᑕᐦ ᒉ ᐋᐸᑎᓰᓈᓄᐧᐃᒡ  

ᐊᓐ ᐊᓂᒌᐦ ᑳ ᓈᓂᑑᒋᔅᒉᔨᐦᑕᒡ ᐃᓐᐹᒃ ᐋᓭᔅᒥᓐᑦ ᒌ ᐅᔑᐦᑖᐅᒡ ᐊᓂᔫ WSP (2018) ᑲᔦᐦ ᐊᓂᒌᐦ ᑲᓀᔨᑏᔨᓐ ᐊᔅᒌᔫ ᑳ 

ᑲᓄᐧᐋᐸᑎᒡ ᑲᔦᐦ ᐊᓐ ᑕᐯᔨᐦᒋᐦᒉᓲ ᒌ ᒫᒧᐧᐃᔫᒡ ᐊᓂᔫ ᑳ ᐧᐄᔖᑰᔨᒡ ᐲᓯᒻ ᑳ ᐊᐦᑯᒌᓃᒡ᙮ ᒌ ᐧᐄᒋᐦᐃᐧᐁᐸᔨᔫᐊᓂᑌᐦ 

ᕓᑎᐧᕌᓪ ᑲᔦᐦ ᐱᐧᕌᕕᓂᔖᓪ ᐋᐸᑎᓰᓲᒡ ᐆᒋᒫᐅᒡ, ᑲᔦᐦ ᒫᒃ ᐊᓐ ᒉ ᐄᔑᓈᐦᑯᒡ ᐋᐸᑎᓯᐧᐃᓐ ᒉ ᐄᔑᓈᐦᑯᒡ᙮ ᑲᔦᐦ ᐊᓂᔫᐦ 

ᑯᑕᒃᐦ ᒉᐧᑳᔫᐦ ᑳ ᐄᔑ ᓈᓂᑑᒋᔅᒉᔭᐦᑖᑲᓅᒡ ᒋᑲᐦ ᐧᐄᒋᐦᐄᐧᐁᐸᔨᔫᐦ ᐊᑐᐧᐄᔥ ᒉ ᒌ ᐄᔑ ᐧᐄᒋᐦᐧᐁᐸᔨᒡ ᐊᓐ ᐁ ᐄᔑ 

ᐋᐸᑎᓰᐧᐃᓐᐦ ᑲᔦᐦ ᒫᒃ ᐊᓂᔫᐦ ᒉ ᐄᔑ ᑖᐦᑲᐦᐄᒉᐸᔨᒡ᙮ ᑲᔦᐦ ᒫᒃ ᐊᓐ ᐊᓂᔫᐦ ᑳ ᑕᐦᑲᐦᐄᒉᐸᔨᒡ ᐁ ᐃᔭᔫᑖᑲᓅᒡ ᐊᔅᒌ, ᑲᔦᐦ 

ᐊᓐ ᓃᔓᐧᐃᒡ ᑳ ᐃᐦᑕᑯᒡ ᒌ ᐧᐄᔑᐦᑖᑲᓅ᙮ ᑲᔦᐦ ᐊᓂᔫᐦ 2018 ᒉᐧᑳᔫᐦ ᑳ ᐋᒋᐸᔨᐦᐧᑳᐤᐦ ᒌ ᒌᑳᓈᐦᑯᑖᑲᓅ ᑲᔦᐦ ᒫᒃ ᒉ ᒌ 

ᐧᐄᐸᓯᓈᑌᒡ᙮ 

ᐅ ᒫᒃ ᐁ ᐃᔑᓂᐦᑳᑌᑦ ᐆ * ᒉᐃᒥᔅ ᐯᐃ ᓕᕠᔨᒻ ᒪᐃᓐ * ᐊᓂᑕᐦ, ᐊᓂᑌᐦ ᐊᔅᒌᐅᓯᓇᐦᐄᑲᓂᒡ, ᐊᓂᑌᐦ ᐁ ᐄᔑ 

ᐋᐸᑎᓰᓈᓄᒡ ᐃᔑᓂᐦᑳᑌᐤ᙮ ᑲᔦᐦ ᒫᒃ ᒋᐸᐦ ᒪᓯᓈᑌᐤ ᐁᑳ ᐧᐄᑕᑯᐦᒡ ᐁ ᐃᐦᑕᑯᐦᒡ᙮ 

1.2 ᐃᓲᐧᐋ ᐁ ᐧᐄᐦᑖᑯᒡ ᒉ ᐄᔑᓈᑯᐦᒡ ᐊᓐ ᒉ ᐄᑖᐸᑎᓰᓈᓄᐧᐃᒡ 

ᐊᓐ ᒉᐃᒥᔅ ᐯᐃ ᓕᕠᔨᒻ ᒫᐃᓐ ᐅᑌᐦ ᒌᐧᐁᑎᓅᑖᐦᒡ ᐄᔨᔫ ᐊᔅᒌᒡ ᐃᐦᑕᑯᓐ, ᐧᐃᓱᐧᐋ ᒫᒃ 10 ᑳ ᑎᐧᑳᒡ ᑕᐸᐦᐄᑲᓐ ᔖᐧᐊᓂᒡ  

ᐄᔅᒣᐃᓐ ᓰᐲᒡ ᑲᔦᐦ 100 ᑕᐸᐦᐄᑲᓐᐦ ᐧᐋᐸᓅᑖᐦᒡ ᒉᐃᒥᔅ ᐯᐃ᙮ ᐅ ᐋᐸᑎᓯᐧᐃᓐ ᐅᑌᐦ 3 ᑳ ᐃᐦᒋᑌᐦᒡ ᐊᔅᒌ ᐅᑌᐦ 

ᓂᔅᑲᒧᐧᐃᓂᒡ᙮ ᐅ ᒫᒃ ᓕᕠᔨᒻ, ᒋᑲᐦ ᒌ ᐋᐸᒋᐦᑖᓐ ᐅ ᐱᓖ ᑕᐃᒥᓐ ᒣᔅᑲᓅ (ᒉᐃᒥᔅ ᐯᐃ ᒣᔅᑲᓅ)᙮ ᐆ ᒣᔅᑲᓅ, ᒋᑲᐦ ᒌ 

ᑳᐦᒋᑌᓐ ᐊᓐ 381 ᑳ ᐃᐦᒋᑌᐦᒡ ᐊᔅᒌᐅᒋᐦᑖᓲᓐ ᑕᐸᐦᐄᑲᓐᐦ, ᐯᔔᒡ ᐊᓂᑌᐦ ᐁ ᓂᑳᐸᔨᐦᐧᑖᐤᐦ, ᐊᓐ ᒫᒃ ᒋᑲᐦ ᒌ 

ᐧᐋᐸᑌᓈᐧᐋᐤᐦ ᐁ ᒪᓯᓈᑌᒡ ᐊᓄᑕᐦ 1 ᑳ ᓅᐦᑯᒡ᙮ 

1.3 ᐊᓐ ᑌᐦᑲᔥ ᐁ ᐧᐄᑖᐦᑯᒡ ᐋᐸᑎᓯᐧᐃᓐ ᑲᔦᐦ ᐁ ᐧᐄᑖᐦᑯᒡ ᑖᓂᑕᐦ 

ᐊᓂᑕᐦ ᑳ ᐋᒋᐸᔨᒡ ᐁ ᑲᓄᐧᐋᐸᑕᒻ ᐊᓐ 2018 

ᐆ ᒫᒃ ᒉ ᐊᑕᐦ ᒪᓯᓈᑌᒡ ᐁᑯᑌᐦ ᒉ ᐄᔑᓈᑯᐦᒡ ᐋᐸᑎᓰᐧᐃᓐ ᐊᓂᑌᐦ ᒉᐃᒥᔅ ᐯᐃ ᓕᕠᔨᒻ ᐁ ᓅᐦᒋᓰᓈᓄᐧᐃᒡ, ᐊᓐ ᒫᒃ ᒉ 

ᒨᓇᐦᐄᒉᓄᐧᐃᒡ ᐅᔅᑕᔅᑲᒥᐦᒡ ᒋᑲ ᐅᐦᒋ ᐱᒦᐦᑳᑲᓅ, ᐁᑯᑌᐦ ᒫᒃ ᐁᔑᓈᑯᐦᒡ ᐊᓐ ᐅᔅᑕᔅᑲᒥᐦᒡ ᐁ ᐅᐦᒋ ᒨᓇᐦᐄᒉᓄᐧᐃᒡ (ᐊ 

ᐄᔑ ᒪᓯᓈᐦᑌᒡ ᐊᓂᑕᐦ 1 ᑳ ᐄᑕᓯᓈᑌᒡ ᐊᔅᒌᐅᓯᓇᐦᐄᑲᓐ, ᐁᐅᒄ ᒫᒃ ᐆ ᒉ ᐄᑖᐸᑎᓰᓈᓄᐧᐃᒡ᙮ 

- ᒉ ᒨᓇᐦᐄᒉᓄᐧᐃᒡ 

- ᐊᓂᑕᐦ ᒉ ᐋᐸᑎᓯᓈᓄᐧᐃᒡ 

- ᐊᓂᑕᐦ ᒉ ᒫᒨᔥᑖᑲᓄᐧᐃᒡ ᐧᐁᐦᒋᐸᔨᒡ ᐊᓂᑌᐦ ᐁ ᓅᐦᒋᓰᓈᓄᐧᐃᒡ 

- ᐊᓂᑌᐦ ᒉ ᐄᑖᔑᑲᐧᐃᐦᑖᑲᓄᐧᐃᒡ ᓂᐲ ᒉ ᐄᑕᐸᑕᒡ 

- ᒪᓯᓇᐦᐄᒉᐅᑲᒥᒄᐦ ᑲᔦᐦ ᐊᓂᑕᐦ ᐧᐁᐦᒋ ᐧᐃᔨᐸᔨᐦᑖᑲᓄᐧᐃᒡ ᐋᐸᑎᓰᐧᐃᓐᐦ 

- ᐋᐸᑎᓰᓲᒡ ᐁ ᐧᐄᒌᒡ 

- ᐁ ᒦᐧᔮᑲᒥᐦᑖᑲᓄᐧᐃᒡ ᓂᐲ 

- ᐁ ᐅᐧᐋᔑᐦᑖᑲᓄᐧᐃᒡ ᐊᓐ ᐃᔮᐸᑕᒡ, ᐊᔅᑖᓲᓂᑲᒥᒄᐦ, ᐊᓂᑕᐦ ᓂᔮᓂᑑᒋᔅᒉᔨᐦᑖᑯᐦᒡ ᒉᐧᑳᓐ ᑲᔦᐦ ᒋᔥᒋᑯᒡ ᐃᔅᐸᔨᐦᐄᐧᐁᒉᐦ 

ᒉᐧᑳᓐ ᒉ ᐄᔅᐸᔨᐦᑖᑲᓄᐧᐃᒡ 

- ᐊᓂᑕᐦ ᑲᓄᐧᐁᔨᐦᑖᑯᐦᒡ ᒉᐧᑳᓐ ᐃᔮᐸᑕᒡ ᐁ ᐹᑲᐦᑲᓰᒉᓄᐧᐃᒡ      

ᐊᓐ ᒫᒃ ᒉ ᐅᑕᐦᐄᑲᓄᐧᐃᒡ ᒉᐧᑳᓐ ᐊᓂᑌᐦ ᐁ ᐅᑕᐦᐋᐧᑳᓅᒡ ᑲᔦᐦ ᐁ ᐹᐦᑳᑲᓰᒉᓄᐧᐃᒡ᙮ ᐅᑖᐹᓈᔅᑯᒡ ᑳ ᒫᒥᓯᑕᐦᒡ ᑲᑕᐦ 

ᐋᐸᑎᓰᐅᒡ ᒉ ᐴᔅᑖᓲᒡ ᐊᓂᔫᐦ ᑳ ᒫᒥᓯᑏᒡ ᐆᑖᐹᓈᔅᒃ ᐊᓂᑌᐦ ᒉ ᐃᔅᐸᔨᐦᑖᒡ ᐊᓂᑌᐦ ᐁ ᐄᔑ ᑕᐸᔨᐦᑖᑯᓃᒡ᙮ ᐊᓂᔫᐦ 

ᒉᐧᑳᔫᐦ ᐁᑳ ᒉ ᒌ ᐋᐸᑕᐦᒡ, ᒋᑲᐦ ᐃᔅᐸᔨᐦᑖᑲᓅ ᒉ ᐱᔥᑯᔥᑖᑲᓄᐧᑳᐤᐦ ᐧᐄᔦᔥᑌᐦ᙮ 

ᐊᓐ ᒫᒃ ᑳ ᐄᔑ ᐧᐄᒋᐦᐄᐧᐁᐸᔨᐦᑖᑲᓄᐧᐃᒡ ᒨᔥ ᑲᑕᐦ ᓈᓂᑑ ᒋᔅᒉᔨᐦᑖᑲᓅ᙮ ᐊᓐ ᒫᒃ ᒋᑲᐦ ᐄᔑ ᓂᑐᐧᐁᔨᐦᑖᑯᓐ ᒉ ᒌ 

ᐸᐦᑳᓂᐸᔨᒡ ᐊᓐ ᒪᑌᕇᔨᓪ ᒉ ᒌ ᐸᑳᔅᒌᐦᐆᒪᑲᒡ ᒉᐧᑳᓐ᙮ ᐊᓐ ᒉ ᐋᐸᑕᐦᒡ ᒉ ᐹᐦᑳᐸᔨᐦᑖᑲᓄᐧᐃᒡ ᒉ ᒌ ᐃᔅᐸᔨᒡ ᐊᓂᑌᐦ ᒉ 

ᐸᐦᑳᓂᐸᔨᐦᑖᑲᓄᐧᐃᒡ᙮  

ᐊᓂᑌᐦ ᒉ ᐄᔑ ᐃᐦᑕᑯᐦᒡ ᑲᔦᐦ ᐊᓐ ᒉ ᐱᔥᑯᔥᑌᒡ, ᐁᑯᑌᐦ ᒉ ᐅᔑᐦᑖᑲᓄᒡ ᐊᓂᑌᐦ ᒉ ᐋᐸᑎᓰᓈᓄᐧᐃᒡ, ᐁᑳᐦ ᑳ ᒥᔪᔑᒡ 

ᐊᓯᓃ ᑲᔦᐦ ᐊᓐ ᑳ ᐧᐄᒋᐦᐄᐧᐁᒡ, ᑲᔦᐦ ᐊᓐ ᒨᔥ, ᑳ ᐹᔥᒋᐸᔨᒡ ᑲᔦᐦ ᐊᓐ ᐃᔥᐸᒥᒡ ᑳ ᐊᔥᑌᒡ ᐊᔅᒌ, ᓀᐤ ᒋᑲᐦ ᐅᔑᐦᑖᑲᓅ 

ᐊᓂᑌᐦ ᒉ ᐊᔅᑌᒡ ᐊᓐ ᐁᑳ ᑳ ᒥᐧᔮᔑᒡ ᐊᓯᓃ ᑲᔦᐦ ᐊᓐ ᑯᑕᒃ ᒉᐧᑳᓐ᙮ ᒦᓐ ᐊᓐ ᑯᑕᒡ ᒉᐧᑳᓐ ᐊᓂᑌᐦ ᐧᕌᒻ ᐱᔥᑯᔥᑌᒡ ᐊᔅᒌ, 

ᐁᑳ ᑳ ᒥᔪᔑᒡ ᐊᓯᓃ, ᒥᓯᐧᐁ ᐊᓂᔫᐦ ᑳ ᐱᔥᑯᔥᑖᑲᓄᒡ ᑲᑕᐦ ᒪᓯᓈᐦᑌᐤ ᑖᓂᑌᐦ ᒉ ᐊᔑᐦᑖᑲᓅᒡ ᐁᑳᐦ ᒥᔥᑕᐦᐄ ᒉ ᒌ 

ᑖᐦᑯᑌᒡ ᐊᔅᒌ ᓈᔥᒡ᙮ 

ᓂᐲ ᑲᑕᐦ ᐋᐸᑎᓐ ᒨᔥ ᒉ ᒌ ᒋᔥᑖᐹᐅᑖᑲᓅᒡ ᒉᐧᑳᔫᐦ ᒉ ᐋᐅᐊᑕᐦᒡ᙮ ᑲᔦᐦ ᒫᒃ ᒋᑲᐦ ᐧᐄᔦᔥᑑᑖᑲᓅ ᑖᓐ ᐊᓐ ᒣᐧᔮᔑᒡ ᑲᔦᐦ 

ᐊᓐ ᐁᑳ ᑳ ᒥᐧᔮᔑᒡ ᐊᔅᒌ ᑲᔦᐦ ᐊᓂᑕᐦ ᒉ ᒋ ᒥᔫᐸᔨᐦᑖᑲᓅᒡ ᒉᐧᑳᔫᐦ᙮ ᓂᐲ ᑲᑕᐦ ᐧᐋᑎᓃᑲᓅ ᐊᓂᑌᐦ ᐅᐦᒋ ᐊᓂᑌᐦ ᒉ 

ᐃᔅᐸᔨᒡ ᒉ ᐄᔑ ᓂᑑᔨᐦᑖᑯᒡ ᑳᐦᒡ᙮ ᐊᓐ ᓂᐲ ᒉ ᐧᐄᐧᐄᐸᔨᐦᑖᑲᓅᒡ, ᐊᓂᑌᐦ ᒋᑲᐦ ᐃᔅᐸᔨᔫ ᒉ ᐄᔑ ᑕᐯᔨᐦᑖᑯᒡ᙮ ᑲᔦᐦ ᒫᒃ 

ᒨᔥ ᒋᑲᐦ ᐧᐄ ᒥᔪᑳᑲᒥᐸᔨᐦᑖᑲᓅ ᐁᔥᒄ ᐁᑳ ᐃᔅᐸᔨᐦᑖᑲᓅᒡ ᐊᓂᑌᐦ ᐄᔑ ᐧᐄᐧᐄᑕᒣᐦ, ᐁᑯᑌᐦ ᐁ ᐄᔑ ᓂᑐᔨᐦᑕᒃ ᕓᑌᐧᕋᓪ 

ᑲᔦᐦ ᐸᐧᕌᕕᓂᔕᓪ ᐧᐄᔓᐧᐁᐧᐃᓐᐦ᙮ 

ᐊᓐ ᒉ ᒫᒧᔅᒋᓃᑲᓅᒡ ᐊᓐᑦ ᐁ ᐸᐦᑳᓂᑖᑲᓅᒡ ᐊᔅᒌ, ᒨᔥ ᒋᑲᐦ ᐋᐸᑎᓐ, ᑲᔦᐦ ᐊᓐ ᐁᑳᐦ ᑳ ᒥᐧᔮᒡ, ᒨᔥ ᒋᑲᐦ ᐆᑐᓃᑲᓅ᙮ 

ᐊᓐ ᐁᑳᐦ ᒉ ᒌ ᐋᐸᑕᐦᒡ, ᒋᑲᐦ ᐃᐦᑕᑯᓐ ᑖᓂᑌᐦ ᒉ ᐊᔥᑖᑲᓅᒡ, ᐊᓂᑌᐦ ᐧᐄᐧᐄᑕᒣᐦ ᐁ ᐄᔑ ᐋᐸᑎᓰᓈᓄᒡ᙮ 

ᑲᔦᐦ ᒫᒃ ᒦᓐ ᐊᓐ ᑯᑕᒡ ᒉᐧᑳᓐ ᒉ ᒌ ᐅᐦᒋ ᐧᐄᒋᐦᐄᐧᐁᐸᔨᒡ ᒉᐧᑳᓐ ᒨᔥ ᒉ ᒌ ᐧᐄᒋᐦᐄᐧᐁᐸᔨᒡ, ᐁᐅᑯᓐ ᐅᔫᐦ, 

- ᒪᓯᓇᐦᐄᒉᐅᑲᒥᒄ ᑲᔦᐦ ᒉ ᒋ ᐅᐦᒋ ᐱᒥᐸᔨᐦᑖᑲᓅᒡ ᒉᐧᑳᓐ; 

- ᒨᔥ ᑳᒡ ᒉ ᒌ ᐃᐦᑕᑯᒡ ᐊᓂᑌᐦ ᐁ ᐄᔑ ᐋᐸᑎᓰᓈᓄᒡ ᐧᐋᔅᑳᐦᐄᑲᓐᐦ; 

- ᐱᒦᐅᑳᓐ ᒉ ᒌ ᐃᐦᑖᑯᒡ ᒉ ᒌ ᐲᒋᒫᑖᑲᓄᐧᐃᒡ ᐊᓂᒌᐦᒡ ᐆᑖᐹᓈᔅᑯᒡ 

ᑳᓕᑲᓰ ᐃᑌᔨᐦᑕᑯᒡ ᒉ ᒌ ᐃᑖᐯᑯᒥᐧᑳᐤ ᐊᓂᑌᐦ ᐄᔑ ᐅᔅᑯᑕᒥᒉᓲ ᐁ ᐃᐦᑖᔨᒡ, ᐄᔦᔥ ᒫᒃ 69 ᓂᒥᔅᒌᐅᔥᑯᑌᐤ᙮ ᐁᐅᑰ ᒉ 

ᒌ ᐊᓂᔅᑰᓃᑲᓅᒡ ᓂᒥᔅᒌᐅᔥᑯᑌᐤᐦ 11 ᐊᔅᒌᐤ ᑕᐸᐦᐄᑲᓐᐦ, ᒥᒄ ᑖᓐ ᒉ ᐄᔑᓈᑯᑖᒡ ᐅᔅᑯᒥᒉᓲ᙮ ᑲᔦᐦ ᒫᒃ ᑲᑕᐦ ᒌᐦᐄᓐ 

ᐊᓂᔫᐦ ᑖᑳᐦᐱᒉᒥᑲᓐ ᑲᔦᐦ ᐊᓐ ᑳ ᒋᔑᐸᔨᒡ ᓈᓂᑑᒋᔅᒉᔨᐦᑕᒨᐧᐋᑲᓐ᙮  

ᐃᔥᑯᑕᒃ ᒫᒃ ᐊᑕᐦ ᒌᔑᐦᑖᑲᓅᑌᐦ ᐆ ᐋᐸᑎᓯᐧᐃᓐ, ᒋᑲᐦ ᐃᐦᑕᑯᓐ ᒉᐧᑳᔫᐦ ᒉ ᒌ ᐋᐸᑕᐧᑳᐤᐦ ᒉ ᒌ ᐄᔑ ᐧᐄᒋᐦᐃᐧᐁᐸᔨᒡ ᐊᔅᒌ 

ᐊᓂᑌᐦ ᐄᔑ ᒥᓯᐧᐁᐦ ᐊᔅᒌᐦᒡ ᑲᔦᐦ ᐊᓂᑌᐦ ᐁ ᐃᐦᑕᑯᒡ ᒣᐧᑳᒡ, ᐊᓯᓃ ᐁᑳ ᐋᐸᑕᓰᑦ᙮ ᐅᔫᐦ ᒫᒃ ᑳ ᐄᔑ ᐧᐄᒋᐦᑖᑲᓅᒡ 

ᐧᐄᔓᐧᐁᐧᐃᓐᐦ ᐅᑌᐦ ᐁ ᐄᔑ ᓅᐦᒋᓰᐧᐁᓅᒡ, ᑲᔦᐦ ᐊᓐ ᓂᐲ ᐊᓂᑌᐦ ᐅᒋᐸᔨᒡ, ᑲᔦᐦ ᒫᒃ ᐊᓐ ᐁ ᐧᐄ ᐲᐦᑯᓃᑲᓅᒡ 

ᐋᐸᑎᓰᐧᐃᓐ ᑲᔦᐦ ᐊᓂᑌᐦ ᐅᒋᒫᐧᐃᓂᒡ ᐁ ᐅᐦᒋᐸᔨᒡ ᐋᐸᑎᓰᐧᐃᓐ᙮ ᑲᔦᐦ ᒫᒃ ᐊᓐ ᒉ ᒪᓯᓈᑌᒡ ᒋᑲᐦ ᐧᐄ ᐧᐄᐧᐄᐸᔨᐦᑖᑲᓅ᙮ 

ᑳᓕᑲᓰ ᐃᑌᔨᐦᑕᒻ ᒉ ᒌ ᒋᐦᒋᑖᑦ ᐋᐸᑎᓯᐧᐃᓂᔫ ᐊᓂᑕᐦ 2023 ᐊᓂᔫᐦ ᑳ ᐧᐄ ᐧᐄᔓᐧᐁᑦ ᒉ ᐃᐦᑐᑕᒃ ᐊᓂᑕᐦ 2024᙮ ᐊᓐ 

ᒫᒃ ᑳ ᐄᔑ ᐧᐄᔦᔨᐦᑖᑲᓅᒡ ᒉ ᐄᔑ ᐱᒥᐸᔨᒡ ᐆ ᐋᐸᑎᓰᐧᐃᓐ 18,5 ᐱᐳᓐᐦ᙮ 

ᐆ ᒫᒃ ᐋᐸᑎᓰᐧᐃᓐ ᒌ ᐃᐦᑕᑯᓐ ᒉᐧᑳᔫᐦ ᐊᓂᑕᐦ 2018 (ᐊᔅᒌ 2), ᐊᓂᔫᐦ ᒫᐅᒡ ᑳ ᑖᐦᑯᑌᒡ: 

- ᐁ ᐊᔅᑖᓲᓈᓅᒡ ᐧᐄᔦᔥᑌᐦ: ᑳ ᐅᔑᐦᑖᑳᓅᒡ ᓀᐤ ᐁᑳ ᑳ ᒥᔪᔑᒡ ᐊᓯᓃ ᑲᔦᐦ ᐊᓐ ᑳ ᐱᔥᑯᔥᑌᒡ ᐊᔅᒌ ᐊᓂᑌᐦ 2018, ᑲᔦᐦ ᒌ 

ᐃᐦᑕᑯᓐ ᑖᓂᑌᐦ ᒉ ᐄᔑ ᐊᔥᑖᑲᓅᒡ ᐊᓂᑌᐦ 2018 

- ᐊᑑᐧᐄᔥ ᐁ ᒫᒥᓯᒋᐦᑕᒡ ᑲᔦᐦ ᒫᒃ ᐊᐱᔒᔥ ᐅᑖᐸᓈᔅᑯᒡ ᒉ ᒌ ᐄᔑ ᐃᔮᐅᒋᐸᔨᐦᑖᓲᒡ ᑲᔦᐦ ᐆᑖᐹᓈᔅᑯᒡ ᒉ ᒌ ᐋᐸᑎᓰᒡ ᑲᔦᐦ 

ᐊᓂᒌᐦᒡ ᑳ ᐲᐦᑯᐦᐋᒡ ᐊᔅᒌᔫ, ᐊᓯᓃᐦ ᐊᓂᑌᐦ 2018 

- ᒣᐧᑳᒡ ᐁ ᐱᒥᐸᔨᐦᐋᑲᓅᒡ ᐊᓯᓃ ᐊᓂᑌᐦ ᐊᑐᐧᐄᔥ ᒉ ᒌ ᑕᐦᐧᑳᔨᒡ ᐊᓂᔨᒡ ᐊᓂᑕᐦ 2018 

- ᑲᔦᐦ ᐊᓐ ᑖᓂᑌᐦ ᐁ ᐊᑕᐦ ᐃᐦᑕᑯᒡ ᐧᐋᔅᑳᐦᐄᑲᓐᐦ ᐁ ᐋᐸᑎᓰᓈᓅᒡ, ᐋᐸᑎᓰᓲᒡ ᐁ ᐧᐄᒋᐦᒡ ᑲᔦᐦ ᐊᓂᔫᐦ ᑯᑕᒃ ᒉᐧᑳᔫᐦ, ᔖᔥ ᐊᓂᑌᐦ 

ᐯᔔᒡ ᐱᓖ ᑕᐃᒥᓐ ᒣᔅᑲᓈᒡ ᐃᐦᑕᑯᓐ, ᐯᔓᓈᒍᓐ ᑖᐧᐯ ᐃᔥᐱᔥ ᐧᐄ 2018 

- ᑲᔦᐦ ᒫᒃ ᐊᓐ ᑳ ᐹᐦᑳᑲᑌᐧᑳᐤᐦ, ᐊᑑᐧᐄᔥ ᐅᑌᐦ ᒌᐧᐁᑎᓅᑖᐦᒡ ᒌ ᐄᔑ ᐋᑕᓃᑲᓅ ᑳ ᐃᔥᐱᔥ 2018 

1.4 ᐁ ᐧᐄ ᑲᓄᐧᐁᔨᐦᑖᑲᓅᒡ ᐊᔅᒌ 

ᐊᓐ ᒫᒃ ᑳ ᐄᔑ ᐧᐄᔑᑌᒡ ᒉ ᐄᔑ ᐊᐹᑎᓰᓈᓅᒡ᙮ ᐧᐄᐦᑖᑯᓐ ᑲᔦᐦ ᐊᓂᑌᐦ ᐁ ᐧᐄ ᑕᐦᑳᔮᒡ ᑲᔦᐦ ᓀᐅᔒᔥ ᐁ ᐱᐳᒡ ᑲᔦᐦ ᒫᒃ 

ᐁ ᐧᐄ ᑕᐦᐧᑳᒡ ᐁ ᓃᐱᒡ ᐊᓂᑕᐦ ᐋᔅᑰ ᐁ ᒥᒋᒌᔑᑳᒡ, ᑲᔦᐦ ᒨᔥ ᑳᐦᒡ ᒉ ᒌ ᐃᐦᑕᑯᒡ ᐯᔭᒄ ᐱᐳᓐ᙮ ᐊᓐ ᒫᐅᒡ ᑌᐦᑳᔮᒡ ᐲᓯᒻ 

ᐃᔥᐧᑳᐱᔫᐲᓯᒻ ᐊᓂᑌᐦ ᐁ ᐃᐦᑕᑯᒡ ᐲᐧᔮᐱᔅᒄ ᓃᑖᐦᒡ - 23,2᙮ ᑲᔦᐦ ᐅᐱᔅᑰᐲᓯᒻ ᐁᐅᑯ ᒫᐅᒡ ᐁ ᐧᐄ ᒋᔑᑌᒡ 14,2 ᐁ 

ᐃᐦᑕᑯᒡ ᐱᐧᔮᐱᔅᒄ ᓂᑑᐦᒋᑲᓐ᙮ ᐊᓐ ᒫᒨ ᐁ ᐄᔑ ᐸᒋᐦᑕᒡ ᓂᐲ ᐧᐄᔦᔥ 697,2 mm, ᑲᔦᐦ ᒫᒃ 453,8 mm ᑕᐦᐧᑳᒋᓐ ᓂᐲ 

ᑲᔦᐦ 261,3 mm ᐊᓐ ᑰᓐ᙮ ᐁᐅᒄ ᐊᓐ ᐁ ᔫᑎᒡ, ᐧᐄᔦᔥ 14,5 km/h᙮ ᑲᔦᐦ ᒫᒃ ᐊᓐ ᐊᓂᑌᐦ ᒨᔥ ᒉᑳᑦ ᐊᓂᑌᐦ ᐅᐦᒋᐸᔫ 

ᐁ ᓂᑳᐯᐦᐋᒡ ᒉᑳᑦ ᐊᓐ ᐁ ᐄᔑ ᐱᐳᓐ, ᒥᒄ ᐊᓐ ᐧᐄᔕᑰᐲᓯᒻ, ᑲᔅᑲᑎᓂᐲᓯᒻ ᑲᔦᐦ ᒫᒃ ᐲᐦᒉᒪᑲᓂᐲᓯᒻ ᐃᔥᑯᑕᒃ ᐁ 

ᐅᐦᒋᐸᔨᒡ ᐊᓂᑌᐦ ᔖᐧᐊᓅᑖᐦᒡ ᐄᑌᒉᐦ᙮  

ᑲᔦᐦ ᐊᓂᔫᐦ ᐁ ᐄᔑ ᐧᐄᔑᑌᒡ ᐊᓂᑌᐦ ᐊᓐ ᐁ ᐋᐸᑎᓰᓈᓅᒡ ᐃᐦᑕᑯᓐ (ᓵᓐᑏ) ᑲᔦᐦ ᐊᓂᔫᐦ ᑯᑕᒡ ᑏᐧᐹᓯᒡᔅ᙮ ᐁᐅᑯ 

ᐊᓂᑌᐦ ᐄᔑ ᑳ ᐄᔑ ᓈᓂᑑᒋᔅᒉᔨᐦᑖᑲᓅᒡ ᐊᓂᑌᐦ ᑳ ᐄᔑ ᐧᐄᐦᑖᑯᒡ ᐅᐦᒋ ᐆ ᐁ ᐄᔑ ᐋᐸᑎᓰᓈᓅᒡ, ᐊᓐ ᐊᓯᓃ 

ᐊᓂᑌᐦ ᓃᑖᐦᒡ ᐊᓂᑌᐦ ᐄᔑ ᓃᔓ ᑳ ᐃᐦᒋᑌᒡ ᓂᐲ ᐁ ᐅᐦᒋᐸᔨᒡ, ᐁᑯᑌᐦ ᐧᐁᒋᐸᔨᒡ ᐊᓐ ᓂᐲ ᒉ ᒌ ᒥᓂᐦᐧᑫᓅᒡ᙮ ᑲᔦᐦ 

ᒫᒃ ᐊᓐ ᑳ ᒪᓯᓈᐦᑌᒡ ᐁ ᓅᐦᒋᓰᐧᐁᓅᒡ ᒉ ᒌ ᐃᐦᑕᑯᒡ ᐊᓂᑌᐦ ᐁ ᔮᑳᐅᔑᒡ ᑲᔦᐦ ᐊᓂᑌᐦ ᐊᐱᔒᔥ ᐁ ᓯᔅᒌᔫᒡ ᐋᔅᒌ᙮ ᔖᔥ 

ᑲᔦᐦ ᒌ ᐄᔑ ᒥᔪᐸᔨᐦᑖᑲᓅ ᒉ ᒌ ᐊᐦᒎᐸᔨᒡ᙮  

ᐊᓐ ᑳ ᐧᐄᔦᔨᐦᑖᑲᓅᒡ ᒉ ᐃᐦᑕᑯᒡ ᐊᓐ ᐋᐸᑎᓰᐧᐃᓐᐦ ᐊᓂᑌᐦ ᐄᔅᒣᐃᓐ ᐄᔨᔫ ᓰᐲᒡ᙮ ᓂᔥᑐ ᓵᑲᐦᐄᑲᓐᐦ ᐧᐄᐦᑖᑯᓐ ᐁ ᐄᔑ 

ᐃᐦᑕᑯᐧᑳᐤᐦ ᐊᓂᑌᐦ ᐁ ᐄᔑ ᐅᐦᑖᐅᐧᑳᓄᐧᐃᒡ: ᐊᓯᓃ ᑳᓵᒋᐯᑦ, ᑳᐱᓯᑲᒫ ᑲᔦᐦ ᐋᓯᔮᓐ ᐋᐧᑳᐧᑳᑎᐳᓯᒡ ᓵᑲᐦᐄᑲᓐᐦ ( 3 ᐊᔅᒌ 

ᑕᐸᐦᐄᑲᓐ)᙮ ᐊᓐ ᐋᓯᓃ ᑳᓵᒋᐯᑦ ᓵᑲᐦᐄᑲᓐ ᐁ ᐸᐦᑯᐸᔨᒡ᙮ ᐊᓐ CE3 ᐱᒥᑳᓐ, ᐱᒥᒎᓐ ᐊᓂᑌᐦ ᐧᐋᐸᓅᑖᐦᒡ ᐊᓂᑌᐦ ᐁᑳ 

ᐧᐄᑕᐦᑯᒡ ᓵᑲᐦᐄᑲᓐ ᐁᐅᑯ ᐁ ᐊᑕᐦ ᐄᑖᑲᔑᑯᒡ ᐊᓂᑌᐦ ᐊᓯᓃ ᐊᐧᑲᐧᑳᑎᐳᓯᒡ ᓵᑲᐦᐄᑲᓂᒡ᙮ ᑳᐱᓯᑲᒪ ᓵᑲᐦᐄᑲᓐ ᓇᒧᐃ 

ᐊᐧᐁᓐ ᒋᑲᐦ ᒌ ᐃᐦᑖᐤ ᐃᔥᑯᑕᒃ ᒉ ᐄᔑ ᐱᐳᒡ᙮ ᐊᓂᑌᐦ ᐁ ᐄᔑ ᐹᐦᐧᑳᔑᑯᒡ ᐊᓐ ᓂᐲ ᐊᓂᑌᐦ CE4 ᐁ ᐃᐦᑕᑯᒡ, ᐁᑯᑕᐦ 

ᒥᒄ ᐁ ᓅᐦᑯᒡ ᒣᐧᑳᒡ ᐁ ᐧᐄ ᐋᐴᐸᔨᒡ ᑰᓐ᙮ ᑲᔦᐦ ᒫᒃ ᐁᑯᑕᐦ ᐁ ᐃᐦᑖᔑᑯᒡ ᐊᓂᑌᐦ ᐋᓯᔭᓐ ᐋᐧᑲᐧᑲᑎᐳᓰᒡ ᓵᑲᐦᐄᑲᓂᒡ᙮ 

CE1 ᑲᔦᐦ ᒫᒃ CE2 ᓂᐲᐦ᙮ ᑖᐱᔥᑯᓐ ᐃᐦᑖᑯᓐ ᐅᑌᐦ ᒌᐧᐁᑎᓅᑖᐦᒡ ᐅᑕᐦ ᐁ ᐋᐸᑎᓰᓈᓅᒡ ᐊᓂᑌᐦ ᐁ ᐃᐦᑖᔑᑯᒡ 

ᐧᐋᐸᓅᑖᐦᒡ ᑲᔦᐦ ᒫᒃ ᐁ ᐄᔑ ᐧᐄᒉᐅᑑᒥᑲᒡ ᐊᓐ ᒥᔅᑲᒫᑖᐤ ᓰᐲ ᑲᔦᐦ ᐊᓂᑌᐦ ᐁ ᐧᐄᒉᐅᑑᒥᑲᒡ ᐄᔅᒣᐃᓐ ᐄᔨᔫ ᓰᐲ᙮ CE5 

ᓂᐲ, ᔖᐧᐊᓅᑖᐦᒡ ᐊᓂᑌᐦ ᐄᔅᒣᐃᓐ ᐄᔨᔫ ᓰᐲᒡ ᐁ ᐄᐦᑖᔑᑯᒡ ᑲᔦᐦ ᒫᒃ ᐃᔅᐸᔨᔫ ᐊᓂᑌᐦ ᐄᔅᒣᐃᓐ ᐄᔨᔫ ᓰᐲᒡ᙮ 

PAGE 4 ᑳ ᒫᒨᓯᓇᐦᐄᑲᓄᐧᐃᒡ ᒉ ᐄᔑ ᑖᐦᑲᐦᐄᒉᐸᔨᒡ ᐊᓐ ᑳ ᐄᔑ ᓈᓂᑑᒋᔅᒉᔨᐦᑖᑯᐦᒡ 

ᐊᓂᑌᐦ ᒫᒃ ᐧᐋᔅᑳ ᐁ ᐋᐸᑎᓰᓈᓅᒡ ᐁ ᐃᐦᑕᑯᒡ, ᐊᓂᔫ ᐁ ᓂᐲᔫᒡ ᒉᐧᑳᔫᐦ ᑲᔦᐦ ᐊᓐ ᐁᑳ ᐄᔑ ᑖᐦᑯᐅᑌᒡ ᒉ ᒌ ᓅᐦᑯᒡ 

ᐁᑳ ᐄᔑ ᐄᔮᔫᒡ ᐊᔅᒌ ᑲᔦᐦ ᐊᓂᑕᐦ ᒉ ᒌ ᓅᐦᑯᒡ ᐄᔨᔫᐦ ᒉ ᒌ ᐃᐦᑖᑦ᙮ ᑳ ᐅᐦᑕᓃᑲᓅ ᒉᐧᑳᔫ ᐊᓂᑌᐦ, ᒌ ᓅᐦᑯᓐ ᐁ ᒌ 

ᐃᐦᑕᑯᒡ ᒉᐧᑳᔫᐦ᙮ ᐊᓐ ᒫᒃ ᐊᔅᒌ ᑲᔦᐦ ᐊᓐ ᐁ ᓂᑖᐦᐅᒋᒉᓅᒡ ᐁᐅᑯᓐ ᐧᐁᒌ ᐃᔅᐸᔨᔨᒡ᙮ ᑲᔦᐦ ᒫᒃ ᐊᑕᐦ ᐁ ᒌ ᐅᑎᓃᑲᓅᒡ 

ᐸᔅᒡ ᒉᐧᑳᔫᐦ ᒌ ᓅᐦᑯᓐ ᓈᔥᒡ ᐁᒌ ᐃᔅᑯᐸᔨᒡ ᑲᔦᐦ ᒫᒃ ᓈᔥᒡ ᐁ ᒌ ᒥᔅᑳᑳᓅᒡ ᑯᑕᒡ ᒉᐧᑳᔫᐦ ᐋᒌᔫ ᐁ ᒌ ᐃᐦᑕᔨᑕᑯᐧᑳᐤᐦ᙮  

ᑲᔦᐦ ᒫᒃ ᐊᓂᔫᐦ ᑲᑕᒃᐦ ᒉᐧᑳᔫᐦ ᑳ ᐄᔑ ᓈᓂᑑᒋᔅᒉᔨᐦᑖᑲᓅᒡ, ᒥᓯᐧᐁᐦ ᒌ ᐄᔑ ᐧᐄᐦᑖᑯᓐ ᒉ ᒌ ᒥᔅᑯᐧᐋᑕᑳᓅᐧᐃᒡ ᑲᔦᐦ ᒫᒃ 

ᓇᓈᑰ ᐁ ᐄᔑ ᐱᐧᔮᐱᔅᒄᐦ, ᑲᔦᐦ ᒫᒃ ᐁ ᐄᔑ ᐧᐄᔑᑌᒡ ᓂᐲ ᒨᔥ ᐁᑯᑕᐦ ᐁ ᐃᐦᑕᑯᒡ ᐊᓂᑌᐦ ᐁ ᐄᔑ ᐧᐄᐦᑕᑯᒡ᙮   

1.5 ᐱᒫᑎᓰᐧᐃᓂᒡ ᒉ ᒌ ᐄᔅᐸᔨᐦᐄᐧᐁᒡ 

ᐊᓐ ᒫᒃ ᒫᒨ ᐁ ᑲᓄᐧᐋᐸᐦᑖᑲᓅᒡ, ᐊᓐ ᒉ ᐱᒥᐸᔨᒡ ᐋᐸᑎᐅᓰᐧᐃᓐ, ᐅᑌᐦ ᒌᐧᐁᑎᓅᑖᐦᒡ ᐊᔅᒌᐦᒡ ᐅᑌᐦ ᐋᐱᑎᐲ ᑲᔦᐦ 

ᒉᐃᒥᔅ ᐯᐃ ᐊᓂᑌᐦ ᐁᑳ ᓈᔅᒡ ᒥᐦᒑᑲᒥᒡ ᐊᔅᒌᐦᒡ᙮ ᐁᑯᑌᐦ ᐁ ᐃᐦᑕᑯᒡ ᐁ ᒫᒥᔖᒡ ᐧᐊᒌᐦ, ᑲᔦᐦ ᐊᓐ ᒉᐧᑳᓐ ᐁ ᐄᔑ 

ᓂᑖᐦᐅᒋᒡ ᐊᓂᑌᐦ ᐄᑖᐦᐆᑌᐤ ᐊᓂᑌᐦ ᒉᐃᒥᔅ ᐯᐃ ᑲᔦᐦ ᒫᒃ 100 ᐊᔅᒌᔫ ᑕᐸᐦᐄᑲᓐ ᐊᓂᑌᐦ ᓅᐦᒋᒦᐦᒡ᙮  

ᓈᔥᑖᐧᐯ ᒥᔥᑕᐦᐄ ᒌ ᐃᐦᑑᑕᒻ ᐊᓐ ᑳ ᐃᔥᐧᑳᑌᐦᒡ ᐊᓂᔫᐦ ᒪᔥᑯᔔᐦ ᑲᔦᐦ ᐊᓂᔫᐦ ᓂᑖᐦᐅᒋᑲᓐᐦ᙮ ᓇᒧᐃ ᐧᐁᔥᑲᒡ, ᓂᔥᑐ 

ᐃᔥᑯᑌᐤ (2005, 2009 ᐊᓐᑦ 2013) ᐊᓂᑌᐦ ᐁ ᐃᐦᑕᑯᒡ ᐋᐸᑎᓰᐧᐃᓐ, ᓈᔥᑖᐧᐯ ᒥᔥᑕᐦᐄ ᒌ ᑖᐦᑲᐦᐄᒉᐸᔨᔫ ᐊᓂᑌᐦ 

ᐄᔑ ᐁ ᑕᐦᐧᑳᐦᒡ ᑲᔦᐦ ᐁ ᒋᐧᓈᒡ ᐱᐳᓐ ᐁ ᑳ ᒉ ᒌ ᐅᓈᒋᐦᑖᑳᓅᒡ ᐊᓂᑕᐦ ᒣᐧᑳᒡ ᐁ ᐃᐦᑕᑯᒡ᙮ ᑲᔦᐦ ᒫᒃ, ᐊᓐ ᒨᔥ ᑳ 

ᐅᓈᒋᐦᑖᑲᓅᒡ ᒋᑲᐦ ᒌ ᑲᓄᐧᐋᐸᑕᒧᒡ ᒦᓐ ᑳᐤ ᒉ ᒌ ᓂᑖᐦᐅᒌᓃᒡ ᒉᐧᑳᔫᐦ᙮ ᑲᔦᐦ ᒫᒃ ᐁᔥᒄ ᓅᐦᑯᓐ ᐊᓐ ᒫᐦᒡ ᑳ ᐃᔥᐧᑳᑌᐦᒡ, 

ᑲᔦᐦ ᐁ ᐊᑕᐦ ᓅᐦᑯᓐ ᓰᑑ ᐁ ᐊᑕᐦ ᐅᔅᒋᓐ ᓂᐦᑖᒋᐦᐧᑳᐤᐦ ᒉᐧᑳᔫᐦ ᐧᒣᐦᒡ ᐊᓐ ᒥᔥᑎᒄ ᐄᔮᐦᑎᑯᐦᒡ ᑲᔦᐦ ᒫᒃ ᐅᔅᒋᔅᑲᒡ᙮  

ᐊᔅᒌ ᐁ ᐄᔑ ᐊᐱᔒᔥ ᐁ ᐃᔑᓈᑯᐦᒡ ᐊᓂᑕᐦ ᒣᐧᑳᒡ ᐁ ᐃᐦᑕᑯᒡ᙮ ᑲᔦᐦ ᐊᓐ ᑳ ᐧᐄ ᓂᑖᐦᐅᒋᐦᑖᑲᓅᒡ ᓇᒧᐃ ᓈᔥᒡ ᐧᐄ 

ᒥᐧᔮᔔ ᒉ ᒌ ᓂᑖᐦᐅᒋᐧᑳᐤᐦ ᐊᓂᑌᐦ ᐁ ᐄᔑ ᓂᑖᐦᐅᒋᐧᑳᐤᐦ᙮ ᒥᒄ ᐊᓂᔫᐦ ᐄᔮᐦᑎᑯᒡ ᑲᔦᐦ ᒫᒃ ᐅᔅᒋᔅᑲᒡ ᓅᐦᑯᓂᔫ ᐁ 

ᓂᑖᐦᐅᒋᐦᒡ ᐊᓂᑌᐦ ᑳ ᐃᔥᐧᑳᑌᔨᒡ, ᑲᔦᐦ ᒫᒃ ᐊᓂᒌᐦ ᒦᑐᔔᔑᒡ ᐁᑳ ᓈᔅᒡ ᐧᐄ ᒥᔫ ᓂᑖᐦᐅᐦᒋᐦᒡ, ᑳ ᐧᐄ ᐧᐋᐹᐦᒡ ᓃᐱᓰᐦ, 

ᐊᓂᔫᐦ ᑲᔦᐦ ᐄᔨᒥᓐᐦ ᐁ ᐧᐄ ᓂᐦᑖᒋᐦᒡ ᓇᒧᐃ ᓈᔥᒡ ᐧᐄ ᒥᔫ ᓂᑖᐦᐅᒋᓐ ᔖᔥ᙮ ᐄᔮᐦᑎᑯᒡ ᑲᔦᐦ ᐅᔅᒋᐦᑲᒡ ᒫᐅᒡ ᓈᔥᒡ ᐧᐄ 

ᓈᑲᑐᐧᐁᔨᐦᒫᑲᓄᐧᐃᒡ ᐁ ᓈᓈᑲᒋᐦᐋᑲᓄᐧᐃᒡ ᐅᐦᒌ ᓃᔓ ᒥᔥᑎᑯᒡ᙮ ᐅᔫᐦ ᒫᒃ, ᑖᐱᔥᑯᓐ ᐅᔫᐦ ᐄᔨᒥᓐᐦ, ᐄᔮᐦᑎᒄᐦ ᒉᐧᑳᑦ 

ᑖᐱᔥᑯᓐ ᐃᑌᔨᐦᑖᑯᓐ ᐁ ᑲᓄᐧᐋᑖᑲᓅᒡ ᒉᐧᑳᔫᐦ ᐁ ᓂᑖᐦᐅᒋᐧᑳᐤᐦ ᐊᔅᒌᐦᒡ, ᑲᔦᐦ ᒫᒃ ᐊᓐ ᑳᒌᐦ ᒥᓂᐦᐧᑫᓅᒡ ᑏᐦ ᑳ 

ᐄᔑᓂᐦᑳᑌᒡ᙮  

ᐊᓂᑌᐦ ᐄᔑ ᓂᑑᐦᐆᓈᓅᒡ ᓂᐲᒡ ᒌ ᐃᐦᑕᑯᓐ ᑲᔦᐦ ᐊᓂᑌᐦ ᐁ ᐃᐦᑕᑯᒡ ᓅᐦᒋᓰᐧᐁᓅᒡ, ᒉᑳᑦ ᒥᓯᐧᐁ ᐄᔑ ᑖᐦᑯᐦᐆᑌᐤ 

ᐊᓂᑌᐦ ᐁ ᐃᐦᑕᑯᒡ ᒣᐧᑳᒡ ᐊᓐ ᐧᐋᔅᑳᐦᐄᑲᓐ᙮ ᑲᔦᐦ ᐊᓂᑌᐦ ᐁ ᒫᔅᒉᑯᔅᑳᐦᒡ, ᐁ ᒥᔥᑯᔒᐅᒡ ᑲᔦᐦ ᐊᓂᒌᐦᒡ ᒦᑐᔔᔑᒡ᙮ ᔒᐲᔥᐦ 

ᐁᐅᑯᔫᐦ ᓈᔥᒡ ᐁ ᐧᐄ ᒥᒉᐦᑕᐧᑳᐤ ᐊᓂᑌᐦ ᐁ ᐄᔑ ᐋᐸᑎᓰᓈᓅᒡ, ᒦᑐᐦᓲᔑᒡ ᑲᔦᐦ ᐧᐄᒋᐦᐄᑯᒡ ᐊᓂᔫᐦ ᐁ ᐄᔑ ᒌᔑᑳᔨᒡ 

(ᐁ ᒋᒨᓃᒡ ᑲᔦᐦ ᒫᒃ ᑰᓐ ᐁ ᒥᔅᐳᓃᒡ)᙮ ᑲᔦᐦ ᐁ ᒥᔔᐧᐋᒡ ᐁ ᐄᔑᓈᑯᒡ ᐊᔅᒌ ᑲᔦᐦ ᓂᐲ ᐁ ᓅᐦᑯᒡ ᒥᓯᐧᐁ ᐊᓂᑌᐦ ᐁ 

ᐄᔑ ᐃᐦᑖᓅᒡ ᐃᐦᑕᑯᓐ ᐊᓂᔫᐦ ᑲᔦᐦ ᐁᑳ ᑳ ᐃᐦᑖᓅᒡ ᐊᔅᒌᐦᒡ᙮ ᐊᓐ ᒫᒃ ᐁ ᐄᔑᓈᑯᒡ ᐊᓂᑌᐦ, ᓇᒧᐃ ᓈᔥᒡ ᒌ ᒥᐧᔮᔔ 

ᒉᐧᑳᔫᐦ ᐁ ᓂᑖᐅᐦᒋᐧᑳᐤᐦ ᒥᓯᑌᐦ ᐊᓂᑌᐦ ᐧᐋᔅᑳ ᐄᔑ ᑖᐦᑯᐦᐆᑌᐤ᙮ ᑲᔦᐦ ᐊᓂᒌᐦ ᑳ ᓂᑖᐅᒋᐦᒉᐧᑖᐤᐦ ᐧᐄ ᒫᑯᓂᑯᒡ ᐊᓂᔫᐦ ᐁ 

ᐄᔑ ᑖᐦᑯᐦᐆᑌᔨᒡ ᐊᓂᑕᐦ ᐊᔅᒌᔫ ᐁ ᐃᐦᑕᑯᓃᒡ, ᔒᐲᔥ ᑲᔦᐦ ᐄᔮᐦᑎᑯᐦᒡ ᐁ ᐃᐦᑖᐦᒡ᙮ ᑲᔦᐦ ᒫᒃ ᐊᓂᑌᐦ ᐁ ᐄᔑ 

ᓵᑲᐦᐄᑲᑲᓄᐯᔮᔑᒡ ᒥᒄ ᓰᑑ ᐁ ᐊᑕᐦ ᒣᒋᐦᐸᔨᔫ, ᐁ ᐊᑕᐦ ᐹᐦᑯᐸᔨᐧᑳᐤᐦ ᐁ ᐃᐦᑌᔨᐦᑖᑯᐧᑳᐤᐦ᙮ ᑲᔦᐦ ᒫᒃ ᐁ ᐄᔑᓈᐦᑯᒡ ᐁ 

ᐧᐄᒋᐦᐄᑯᒡ ᐁ ᐄᔑ ᒌᔑᑳᔨᒡ (ᐁ ᒋᒨᓃᒡ ᑲᔦᐦ ᐁ ᒥᔅᐳᓃᒡ), ᑲᔦᐦ ᐃᔅᐸᔨᔫ ᒉ ᒌ ᐱᒫᐴᑌᐦᒡ ᐊᔅᒌ ᒥᔥᑕᐦᐄ ᐊᓂᑌᐦ ᐁᑳ 

ᐄᔑ ᓂᑑᐧᐁᔨᐦᑕᑯᒡ ᒉ ᒌ ᐃᐦᑕᑯᒡ ᑲᔦᐦ ᐊᓂᑌᐦ ᐄᔑ ᒥᓯᑌᐦ ᐊᔅᒌᐦᒡ᙮ ᑲᔦᐦ ᒫᒃ ᐊᓐ ᒉᐧᑳᓐ ᐁ ᓂᑖᐅᐦᒋᒡ ᓂᑑᐧᐁᔨᐦᑖᑯᓐ 

ᓂᐲ ᑲᔦᐦ ᒉ ᒌ ᐸᐦᑯᓭᔨᐦᑖᑯᒡ ᓂᐲ, ᐁ ᑲᓄᐧᐋᐸᑏᑲᓅᒡ ᐊᓂᔫ ᓂᔥᑐ ᒉᐧᑳᔫᐦ: ᔒᐲᔥ ᐁᑳ ᐃᐦᑖᐦᒡ ᒥᔥᑎᑯᒡ ᑲᔦᐦ ᒫᒃ 

ᐁᑳ ᐃᐦᑕᑯᐧᑳᐤᐦ ᓃᐱᓰᐦ ᐊᓂᑌᐦ ᔒᐲᔥᐦ ᐁ ᐃᐦᑐᐧᑳᐤᐦ᙮ 

ᐊᓂᒌᐦ ᒫᒃ ᑳ ᓂᐲᔫᐧᐃᒡ ᑲᔦᐦ ᐁᑳ ᑳ ᓃᐱᔫᐧᐃᒡ ᑳ ᐃᐦᑖᐦᒡ, ᒌ ᐃᐦᑕᑯᓂᔫ ᐁᑳ ᓈᔥᒡ ᒥᔥᑕᐦᐄ ᐊᓂᔫᐦ ᒉᐧᑳᔫᐦ 

ᓀᑖᐦᐅᒋᓃᔨᒡ ᐊᓂᑌᐦ ᐊᔅᒌᐦᒡ, ᐁᐅᑯᓐ ᐊᓂᑌᐦ ᐁ ᐄᔑ ᐧᐄᐦᑕᑯᒡ ᐊᐱᔒᔥ ᐁ ᐃᐦᑕᑯᒡ ᑲᔦᐦ ᒥᔥᑕᐦᐄᔥ ᐁᒌ ᑕᐦᑯᐦᐆᑌᒡ 

ᐧᒣᐦᒡ ᐊᓂᔫᐦ ᑳ ᐃᔥᐧᑳᑌᐦᒡ ᐊᔅᒌᐦ, ᒉ ᒌ ᐄᔑ ᐧᐄᒋᐦᐄᑯᒡ ᒉ ᒌ ᐃᔅᑯᐸᔨᐦᑖᑲᓅᒡ ᒉᐧᑳᓐ ᐊᓂᑌᐦ ᔖᔥ ᓈᓂᑑᒋᔅᒉᔨᐦᑖᑲᓅᒡ 

ᐅᑌᐦ ᐄᔑ ᐆᐦᑖᐦᒡ᙮  

PAGE 12 ᑳ ᒫᒨᓯᓇᐦᐄᑲᓄᐧᐃᒡ ᒉ ᐄᔑ ᑖᐦᑲᐦᐄᒉᐸᔨᒡ ᐊᓐ ᑳ ᐄᔑ ᓈᓂᑑᒋᔅᒉᔨᐦᑖᑯᐦᒡ 

ᓃᐧᓵᔅᒡ ᓇᒣᓯᒡ ᐁ ᐃᓯᓈᐦᑯᓯᒡ ᒌ ᒥᔅᑯᐧᐋᐦᐋᑲᓄᐧᐃᒡ ᐊᓂᑌᐦ ᓵᑲᐦᐄᑲᓂᒡ ᑲᔦᐦ ᐊᓂᑌᐦ ᐄᔑ ᓂᐲᒡ ᐧᐋᔅᑳ ᐊᓂᑕᐦ ᒉ ᐄᔑ 

ᐃᐦᑕᑯᒡ ᐋᐸᑎᓰᐧᐃᓐ ᑲᔦᐦ ᓃᔓ ᒌ ᐃᐦᑕᑯᓐ ᐊᓂᑕᐦ 2012 ᑲᔦᐦ 2017 ᑳ ᐃᐦᒋᑌᒡ ᐊᔅᒌᔫ ᐊᒋᐦᑖᓲᓐ᙮ ᑲᔦᐦ ᐊᓐ ᒉ 

ᐃᔅᑯᐸᔨᐦᑖᑲᓅᒡ, ᒦᓐ ᑯᑕᒃ ᒋᑲᐦ ᐃᐦᑕᑯᓐ ᑳ ᐧᐄᐧᐄᐸᔨᐦᑖᑲᓅᒡ ᐊᓂᑕᐦ 2019 ᐊᔅᒌᔫ ᐊᒋᐦᑖᓲᓐ ᑲᔦᐦ ᐊᓐ ᑳ 

ᓈᓂᑑᒋᔅᒉᔨᐦᑖᑲᓅᒡ ᐊᓐ ᒥᕐᑲᕇ ᑳ ᐄᔑᓂᐦᑳᑌᐦᒡ ᐊᓂᑌᐦ ᓇᒣᔅ ᐁ ᐃᐦᑖᑦ᙮ ᑲᔦᐦ ᒫᒃ ᐊᓂᒌᐦ ᑯᑕᑲᒡ ᓇᒣᓯᒡ ᐁ ᐊᔮᐦᒡ 

ᐊᓂᔫᐦ ᒥᕐᑲᕇ ᐊᐦᑯᓲᐧᐃᓂᔫ, ᓇᒧᐃ ᒫᒃ ᐅᐦᒋ ᓈᓂᑑᒋᔅᒉᔨᐦᒫᑲᓅ ᒦᓐ ᓇᒣᔅ ᒦᓐ ᐹᑎᒫᔒᔥ᙮ ᑲᔦᐦ ᒫᒃ ᒥᓯᐧᐁ ᐁ ᐊᑕᐦ 

ᐧᐄᑖᐦᑯᓐ ᐁ ᑳᑎᐦᒋᓈᑲᓅᒡ ᐊᓂᑕᐦ ᑳ ᒪᓯᓈᐦᑌᒡ ᒦᒋᓲᓈᐦᑎᒄ 1᙮  

ᓂᔥᑐ ᐁ ᒫᒥᓯᒋᐦᑕᐦᒡ ᐊᐧᐁᓰᓯᒡ ᒨᔥ ᒌ ᐃᐦᑖᐅᒡ ᐅᑌᐦ ᐁ ᐄᔑ ᐋᐸᑎᓰᐊᓄᐧᐃᒡ: ᐁᐅᑯᓂᒡ ᐅᒌᐦ ᐊᑎᐦᒄ, ᒨᔅ ᑲᔦᐦ ᒫᒃ ᐊᓐ 

ᑳ ᐧᐄᐸᓯᒡ ᒋᔐᔮᑯᒡ᙮ ᐊᓂᑌᐦ ᒫᒃ ᐁ ᐄᔑ ᐋᐸᑎᓰᓈᓅᒡ, ᐊᓂᔫᐦ ᐧᐄ ᒋᔐᔮᒄ ᐅᒦᒋᒻ ᐊᓂᑌᐦ ᐁ ᐊᑕᐦ ᐃᐦᑕᑯᓃᒡ ᓂᐲᒡ 

ᑲᔦᐦ ᔖᔥ ᐁᒌ ᐃᔮᔨᒥᓯᓈᓄᐧᐃᒡ ᐊᔅᒌᐦᒡ᙮ ᑲᔦᐦ ᒉ ᒌ ᐃᐦᑕᑯᒡ ᒉ ᒌ ᓂᑖᐅᒋᐧᑳᐤᐦ ᐄᔨᒥᓐᐦ ᒥᔥᑕᐦᐄ ᒉ ᒌ ᐄᔑ ᐧᐄᒋᐦᐄᑯᒡ 

ᒋᔐᔮᒄ᙮ ᑲᔦᐦ ᒫᒃ ᐁᒌ ᐃᔮᔨᒥᓯᓈᓄᒡ ᒉ ᒌ ᐄᔑ ᐃᐦᑕᑯᒡ ᒦᓐ ᒉ ᒌ ᓂᐦᑖᐅᒋᐦᒡ ᐊᔅᒌ᙮ ᑲᔦᐦ ᒫᒃ, ᐄᔨᔫᒡ ᐁ ᐧᐋᐸᒫᒡ 

ᒋᔐᔮᒄ ᐁ ᔖᑲᒋᐧᐁᔨᒡ ᐧᐊᒌᐦ ᐁ ᓈᓂᑑᐧᐁᔨᐦᑖᒥᒡ ᒦᓂᔥᐦ, ᒦᒋᒥᔫ ᒉ ᒌ ᒦᒌᐦᑦ ᒋᔐᔮᒄᐦ, ᒉ ᒌ ᒦᐧᔮᔒᒡ ᐊᓂᑌᐦ ᒉ ᒌ 

ᐃᐦᑖᑦ ᒋᔐᔮᒄ ᑲᔦᐦ ᑯᑕᑲᒡ ᐊᐧᐁᓰᓯᒡ᙮ ᐁ ᑕᐦᐧᑳᐦᒡ, ᒥᓯᐧᐁ ᐊᓐ ᑳ ᐄᔑ ᓈᓂᑑᒋᔅᒉᔨᐦᒫᑲᓅᒡ ᒋᔐᔮᒄ ᒌ ᐧᐄᒋᐦᐄᑰ᙮ 

ᐊᓐ ᒨᔅ ᐁ ᐃᐦᑖᑦ ᐅᑕᐦ ᑯᐯᒃ ᒥᔅᑎᑯᔅᑳᒡ ᐃᐦᑕᑯᓐ ᐁᑳ ᒥᔪᔥᑳᒉᑦ ᐊᓂᑌᐦ ᐁ ᐃᐦᑖᓅᒡ᙮ ᐊᓐ ᒨᔅ ᐁ ᐃᐦᑖᑦ ᓂᑑᐦᐆᓐ 

ᐊᓂᑌᐦ ᐧᓵᐅᓐ 22, ᐊᓂᑌᐦ ᐊᓐ ᐋᐸᑎᓯᐧᐃᓐ ᐁ ᐃᐦᑕᑯᒡ, ᐁᐅᒄ ᒫᐅᐦᒡ ᐯᔖᔑᒡ ᐅᑕᐦ ᑯᐯᒃ ᐁ ᑲᓄᐧᐋᐸᐦᑖᑲᓅᒡ᙮ 

ᐊᓂᑌᐦ ᓂᑐᐦᐆᓂᒡ ᐧᓵᐅᓐ 22, ᐧᐄᔦᔥ 120 ᒨᓲᒡ ᒣᔑᑯᒻ ᐱᐳᓐᐦ ᒌ ᓂᑑᐦᐆᑐᐧᐋᑲᓄᐧᐃᒡ ᐅᑕᐦ 2016 ᐲᐦᐊᒻ 2020᙮ ᐅᔫᐦ 

ᒫᒃ, ᐊᓂᑌᐦ ᑳ ᐄᔑ ᐧᐄᐦᑖᑯᒡ ᑳ ᐄᔑ ᓂᐸᐦᐋᑲᓄᐧᐃᒡ, ᐊᓂᑌᐦ ᒌ ᐄᔑ ᐧᐄᒋᐦᐄᐧᐁᐅᒡ MFFP ᐁ ᐃᐦᑖᔨᒡ, ᐧᐄᔦᔥ ᒫᒃ 15 

ᒨᓲᒡ ᒌ ᓂᐸᐦᐋᑲᓄᐧᐃᒡ ᒣᔑᑯᒻ ᐱᐳᓐᐦ ᐊᓂᑌᐦ ᐁ ᐄᔑ ᒥᔖᒡ ᒦᒋᒻ ᐁ ᑲᓄᐧᐊᐸᐦᑖᑲᓅᒡ᙮   

ᑲᔦᐦ ᐊᑎᐦᒄ ᐁ ᓈᓈᑲᐦᒋᐦᐋᑲᓅᒡ, ᐊᓂᑌᐦ ᐄᔑ ᕓᑎᐧᕌᓪ ᑲᔦᐦ ᑉᐧᕌᕕᓂᔕᓪ ᐁ ᐃᐦᑖᐦᒡ᙮ ᐊᓂᑕᐦ ᔖᔥ ᐁ ᐃᐦᑕᑯᒡ ᐁ ᒥᔖᒡ 

ᑲᔦᐦ ᐊᓐ ᐁ ᐊᑕᐦ ᐃᐦᑕᑯᒡ ᐁ ᒥᔅᑎᑯᔅᑳᒡ ᑲᔦᐦ ᒫᒃ ᐊᓐ ᒉ ᒌ ᐃᐦᑕᑯᒡ ᐃᔥᑯᑌᐤ ᐊᓂᑌᐦ ᒥᔥᑎᑯᒡ ᐁ ᐃᐦᑖᐦᒡ᙮ ᐊᓐ ᒫᒃ ᐁ 

ᐃᐦᑕᑯᒡ 10 ᐊᔅᒌᔫ ᑎᐸᐦᐄᑲᓐ ᐃᔅᐧᑳᐯᑲᓐ ᐊᓂᑕᐦ ᐊᓂᐦᐋᐤ ᓂᔥᑑᒡ ᐊᓂᐦᐋᐤ ᐊᓐ ᐁ ᐃᔑᓈᑯᒡ ᐁ ᐸᐦᐸᐧᑳᐸᔨᒡ ᐊᔅᒌ᙮ 

ᐁᐅᒄ ᐧᐁᒋ ᐅᐦᒋᐸᔨᒡ ᐊᓂᑕᐦ ᔖᔥ ᐁᒌ ᐊᔮᔨᒥᓯᓈᓅᒡ ᐊᓂᑌᐦ ᐄᔑ ᐅᐦᑖᐦᒡ, ᐊᓐ ᑳ ᓈᓂᑑᒋᔅᒉᔨᐦᑖᑲᓅᒡ, ᒌ ᐧᐄᑖᐦᑯᓐ 

ᐁᑳ ᓈᔥᒡ ᒥᐧᔮᔒᒡ ᐊᓂᑕᐦ ᒉ ᒌ ᐅᐦᒋ ᒦᒋᓲᒡ ᐊᑎᐦᑯᒡ᙮ ᑲᔦᐦ ᒫᒃ, ᐊᓂᑕᐦ ᑳ ᐄᔑ ᓈᓂᑑᒋᔅᒉᔨᐦᑕᑲᓅᒡ 40 ᑲᔦᐦ 40 ᑳ 

ᐃᐦᒋᑌᐦᒡ ᐊᔅᒌᔫ ᐊᒋᐦᑖᓲᓐ, ᓇᒧᐃ ᓈᔥᒡ ᐅᐦᒋ ᐃᐦᑖᐅᒡ ᐊᑎᐦᑯᒡ ᐊᓂᑌᐦ ᐧᐋᔅᑳ ᐊᓂᑕᐦ ᐁ ᐄᔑ ᐋᐸᑎᓰᓈᓄᐧᐃᒡ᙮  

ᐊᓐ ᐱᔦᓲ ᑳ ᓈᓂᑑᒋᔅᒉᔨᐦᒫᑲᓅᒡ, ᒌ ᒥᔅᑯᐧᐋᑖᑲᓅᔫᐦ 47 ᒉᐧᑳᔫᐦ ᐊᓂᒌᐦ 8 ᐱᔦᓲᒡ ᑳ ᓈᓂᑑᒋᔅᒉᔨᐦᒫᑲᓄᐧᐃᒡ ᐊᓂᑌᐦ 

ᐯᔔᒡ ᐁ ᐋᐸᑎᓰᓇᓄᐧᐃᒡ᙮ ᑲᔦᐦ ᒫᒃ, ᒌ ᑲᓄᐧᐋᐸᒫᑲᓅ ᐊᓐ ᓅᓯᒣᓭᐤ ᐁ ᐱᒥᔮᑦ ᐊᓂᑌᐦ ᐄᔅᒣᐃᓂᔫ ᓰᐲᒡ᙮ ᐊᓐ ᒫᒃ 

ᒫᐅᒡ ᑳ ᒥᐦᒉᑕᒡ ᐊᓂᒌᐦ ᓂᔅᑲᒡ ᑳᓈᑖ ᐊᓂᑕᐦ 19 ᐁᒌ ᐊᒋᒫᑲᓄᐧᐃᒡ᙮ ᑲᔦᐦ ᒫᒃ 33 ᐁ ᐯᐯᔭᑯᒡ ᐱᔦᓲᒡ ᒌ 

ᒥᔅᑯᐦᐋᑲᓄᐧᐃᒡ ᒣᐧᑳᒡ ᑳ ᓈᓂᑑᒋᔅᒉᔨᐦᑖᑲᓄᐧᐃᒡ ᒉᐧᑳᔫᐦ᙮ ᑲᔦᐦ ᒫᒃ ᐊᓂᒌ ᐱᔦᔒᔑᒡ ᐸᔅᒡ ᐧᒣᐦᒡ ᐊᓂᒌᐦ ᐋᔑᐧᒫᑲᒡ ᑲᔦᐦ ᒫᒃ 

ᐊᓂᒌᐦ ᓯᔅᒎ ᐱᔦᔒᔑᒡ᙮ 

ᓂᔥᑐᒥᑎᓅ (32) ᐊᔅᒌ ᐱᔦᓲᒡ ᒌ ᐧᐋᐸᒫᑲᓄᐧᐃᒡ ᐊᓂᑕᐦ 2017 ᐧᐋᔅᑳ ᐊᓂᑕᐦ ᐁ ᐋᐸᑎᓰᓈᓄᐧᐃᒡ᙮ ᐊᓂᑕᐦ ᐧᐋᔅᑳ, 

ᓈᔥᑖᐧᐯ ᒥᐦᒉᑐ ᐱᔦᓲᒡ ᒌ ᐃᐦᑖᐅᒡ ᐊᓂᑌᐦ ᒉᑳᑦ ᒫᒃ ᒥᓯᐧᐁ ᐊᓂᑌᐦ ᐅᐦᒋ ᓂᐲᒡ ᑳ ᐅᒌᐦᒡ ᐱᔦᓲᒡ, ᐊᓂᑌᐦ ᒫᒃ ᐧᐋᔅᑳ ᐁ 

ᑑᐧᐋᔨᒡ ᑲᔦᐦ ᐁ ᔫᔅᑳᔨᒡ ᐁ ᐃᑌᔨᐦᑖᑯᓃᒡ ᐁᑯᑌᐦ ᒥᒄ ᑳ ᐃᐦᑖᐦᒡ ᐁ ᒥᔅᑯᐧᐋᐦᐋᑲᓄᐧᐃᒡ ᐊᓂᒌᐦ ᐱᔦᓲᒡ, ᐁ ᒫᒨᓈᑲᓄᐧᐃᒡ 

ᐱᔦᓲᒡ ᒥᓯᐧᐁᐦ᙮ ᐊᓂᒌᐦ ᒫᒃ ᓃᔓ ᐱᔦᔒᔑᒡ ᒨᔥ ᒌ ᒋᔅᒉᔨᐦᒫᑲᓄᐧᐃᒡ ᐁᒌ ᐃᐦᑖᐦᒡ ᐊᓂᑌᐦ ᐊᓂᔫᐦ ᓂᔥᑐ ᐁ ᐃᐦᑖᓄᐧᐃᒡ᙮ 

ᐊᓐ ᒫᒃ ᐯᔭᒄ ᐱᔦᓲ, ᐊᓂᑌᐦ ᐄᔑ ᒪᓯᓈᓲ ᑖᐱᔥᑯᓐ ᐊᓂᑌᐦ ᕓᑎᐧᕌᓪ ᑲᔦᒃ ᑉᐧᕌᕕᓂᔖᓪ ᒪᓯᓇᐦᐄᑲᓂᒡ, ᒌ 

ᑲᓄᐧᐋᐸᒫᑲᓅ ᐊᓂᑌᐦ ᐁ ᐄᔑ ᐃᐦᑖᓄᐧᐃᒡ᙮ ᒦᓐ ᓃᔓ ᐱᔦᓲᒡ ᒌ ᑲᓄᐧᐋᐸᒫᑲᓄᐧᐃᒡ; ᐊᓐ ᑳ ᐧᐄᐸᓯᑦ ᐱᔦᔒᔥ ᑲᔦᐦ ᒫᒃ 

ᒥᒋᓲ᙮ ᐊᓐ ᑳ ᐧᐄᐸᓯᑦ ᐱᔦᔒᔥ, ᐊᓂᑌᐦ ᒫᔅᒉᑯᒡ, ᐊᒥᔅᒄ ᓵᑲᐦᐄᑲᓂᔑᒡ ᑲᔦᐦ ᐊᓂᑌᐦ ᐁ ᔒᐲᔑᐅᔒᒡ ᐁᑯᑌᐦ ᐁ ᐃᐦᑖᒡ, 

ᒥᓯᐧᐁ ᒫᒃ ᐁᔥᒄ ᐁᑯᑌᐦ ᐁ ᐃᐦᑖᐦᒡ ᐊᓂᑌᐦ ᐁ ᐄᔑ ᐋᐸᑎᓰᓇᓄᐧᐃᒡ ᑲᔦᐦ ᒥᓯᐧᐁ ᐊᓂᑕᐦ ᐧᐋᔅᑳ᙮ ᐁᒄ ᒫᒃ ᐧᐄ ᒥᒋᓲ, 

ᐊᓂᑌᐦ ᐁ ᒥᔫᔥᑳᑯᑦ ᐁᑯᑌᐦ ᐁ ᐃᐦᑖᑦ ᐧᐄ ᑲᔦᐦ ᒫᒃ ᐁᑯᑌᐦ ᐧᐁᔑᐦᑖᑦ ᐅᔑᐦᑑᓐ ᐃᐦᑖᑯᓂᔫ ᐊᓂᑌᐦ ᑳ ᐄᔑ 

ᓈᓂᑑᒋᔅᒉᔨᐦᑖᑳᓄᐧᐃᒡ, ᐊᑕᐦ ᐁᑳ ᐅᐦᒋ ᓈᓂᑑᒋᔅᒉᔨᐦᒫᑲᓅᒡ ᐊᓂᑕᐦ 2012 ᑲᔦᐦ 2017 ᓈᓂᑑᒋᔅᒉᔨᐦᑕᒧᐧᐃᓐᐦ᙮  

  



 

ᑳᓕᑲᓰ ᓕᕠᔨᒻ (ᑳᓈᑖ) Inc. WSP 

ᒉᐃᒥᔅ ᐯᐃ ᓕᕠᔨᒻ ᒫᐃᓐ No. 201-12362-00 

ᑳ ᒫᒨᓯᓇᐦᐄᑲᓄᐧᐃᒡ ᒉ ᐄᔑ ᑖᐦᑲᐦᐄᒉᐸᔨᒡ ᐊᓐ ᑳ ᐄᔑ ᓈᓂᑑᒋᔅᒉᔨᐦᑖᑯᐦᒡ  PAGE 13 

ᑲᔦᐦ ᒫᒃ ᓈᔥᒡ ᔑᔥᒋᑰᒡ ᐁᒌᐦ ᒥᒉᐦᑕᒡ ᐸᐦᐧᑫᒌᔑᒡ ᑳ ᓈᓂᑑᒋᔅᒉᔨᐦᒫᑲᓄᐧᐃᒡ ᐊᓂᑕᐦ 2006-2007, ᒌ ᐃᐦᑕᑯᓂᔫ ᒫᒃ 

ᐊᐦᑯᓲᓂᔫ ᐁᒌ ᐃᐦᑑᑖᑯᒡ (WNS)᙮ ᒌ ᓅᐦᑯᓂᑑᑲᓲᒡ (WSN) ᐊᓂᑌᐦ ᒌᐧᐁᑎᓅᑖᐦᒡ ᑯᐯᒃ᙮ ᐊᓂᑕᐦ 2014, ᓈᔅᒡ ᐁᒌ 

ᒋᔑᐸᔨᒡ ᐁ ᒥᓯᑌᐸᔨᒡ ᐊᓐ ᐊᐦᑯᓲᓐ, ᐊᓐ ᑳ ᒋᔅᑌᒫᐅᓈᑯᓯᑦ ᐸᐦᐧᑫᒌᔥ ᑲᔦᐦ ᐊᓐ ᐊᓂᑌᐦ ᒌᐧᐁᑎᓅᑖᐦᒡ ᑳ ᐃᐦᑖᑦ ᐸᐦᐧᑫᒌᔥ 

ᒌ ᐃᒋᓯᓈᓲᒡ * ᐁᑳ ᑰᔥᑖᑎᑯᓰᒡ * ᐊᐧᐁᓰᓯᒡ ᐅᑕᐦ ᑳᓈᑖ᙮ ᑲᔦᐦ ᑌᑲᔥ ᒌ ᑲᓄᐧᐋᐸᒫᑲᓄᐧᐃᒡ ᒨᔥ ᒣᐧᑳᒡ ᐁ ᒦᒋᓲᒡ ᑲᔦᐦ 

ᐁ ᐋᒌᐦᒡ ᐁ ᐱᒥᐦᔮᔑᒡ ᒣᐧᑳᒡ ᐊᓂᑌᐦ 2017 ᒌ ᒪᓯᓈᐦᑌᐤ ᐁ ᒌ ᐃᐦᑖᒡ ᐊᓂᒌᐦ ᐸᐦᐧᑫᒌᔑᒡ ᑲᔦᐦ ᐊᓂᒌᐦ ᑳ ᒥᓯᒋᑎᒄ ᑳ 

ᒋᔥᑌᒫᐅᓈᑯᓯᒡ ᐸᐦᐧᑫᒌᔑᒡ ᑲᔦᐦ ᐊᓐ ᑲᑕᒃ ᐸᐦᐧᑫᒌᔑᒡ᙮ ᐊᓂᒌᐦ ᐸᐦᐧᑫᒌᔑᒡ ᐁᑯᑌᐦ ᐁ ᐃᔅᐸᔨᐦᐆᒡ ᐊᓂᑌᐦ ᔒᐲᔥ, ᐊᒥᔅᒄ 

ᐁᒌ ᐃᐦᑖᔨᒡ, ᓵᑲᐦᐄᑲᓐᐦ ᐁ ᐃᐦᑕᑯᓃᒡ ᑲᔦᐦ ᒫᒃ ᓂᐲᒡ ᐁ ᐅᒋᐸᔨᔨᒡ ᒉ ᒌ ᐸᐦᑯᐸᔨᔨᒡ ᑲᔦᐦ ᐊᓂᑌᐦ ᐊᐦᑑᐧᐊᔨᒡ ᐧᐋᔅᑳ᙮ 

ᑲᔦᐦ ᒫᒃ ᐅᔫᐦ ᐸᔅᒡ ᒋᑲᐦ ᒥᔅᑫᓐ ᐅᑌᐦ ᐁ ᐄᔑ ᐋᐸᑎᓰᓈᓄᒡ, ᑲᔦᐦ ᐊᓂᑌᐦ ᐁᒌ ᒥᔅᑎᑯᔅᑳᒡ ᒥᒄ ᓰᑑ ᐁᑳ ᐊᑕᐦ ᐃᐦᑖᒡ 

ᒥᔥᑎᑯᒡ, ᐁᐅᑯ ᐧᐁᒌ ᐃᔑᓈᐦᑯᒡ ᐁᒌ ᐃᔥᐧᑳᐦᑌᒡ ᐊᓂᑌᐦ ᐄᔑ ᐯᒋ ᐅᑖᐦᒡ᙮ ᑲᔦᐦ ᒫᒃ, ᓇᒧᐃ ᐅᐦᒋ ᒥᔅᑳᑲᓅ ᒉᐧᑳᓐ 

ᐊᓂᑌᐦ ᐁ ᐋᐸᑎᓰᓈᓅᒡ ᑲᔦᐦ ᒫᒃ ᓇᒧᐃ ᐅᐦᒋ ᐃᐦᑖᐅᒡ ᑲᔦᐦ ᐧᐄᐧᐋᐤᐦ ᐊᓂᒌ ᐸᐦᐧᑫᒌᔑᒡ ᐊᓂᑕᐦ ᐁ ᐋᐸᑎᓰᓈᓄᐧᐃᒡ 

ᑲᔦᐦ ᐊᓂᑌᐦ ᐧᐋᔅᑳ ᐊᓂᑕᐦ᙮ 

ᐁᓯᓈᑯᓯᒡ ᓇᒣᓯᒡ 1 ᓵᑲᐦᐄᑲᓂᒡ ᑲᔦᐦ ᔒᐱᔑᒡ 

 ᔒᐱᔥ 1 ᔒᐱᔥ 2 ᓵᑲᐦᐄᑲᓐ ᔒᐲᔥ 3 ᐊᓰᔭᓐ ᑳᐱᓯᑲᒫ ᔒᐲᔥ 4 ᔒᐲᔥ 5 

ᓇᒣᐲ 1

 

   ᙭ ᙭   ᙭ 

ᐅᑳᐤ 2 

 ᙭  ᙭ ᙭   ᙭ 

ᒎᓂᔐᐤ3

 

    ᙭   ᙭ 

ᐅᑳᔥ 3

 

     ᙭   

ᒫᓯᒣᑯᔅ

 

       ᙭ 

ᒫᓯᒣᑯᔥ

 

X ᙭  ᙭   ᙭ ᙭ 

ᐱᕈᒃ 

 

  ᙭ ᙭   ᙭ ᙭ 

1᙮ ᐊᓂᑌᐦ ᑳ ᐅᐦᒋᐸᔨᔨᒡ ᒪᓯᓈᐱᔅᑲᐦᐄᑲᓐ: ᒍᓯᕝ ᑐᒣᓓᕇ 

2᙮ ᐊᓂᑌᐦ ᑳ ᐅᐦᒋᐸᔨᔨᒡ ᒪᓯᓈᐱᔅᑲᐦᐄᑲᓐ: ᓂᔪ ᐧᔮᕐᒃ ᔅᑌᐃᑦ ᑏᐹᕐᑦᒥᓐᑦ ᐅᕝ ᐁᓐᕚᔩᕐᒥᓐᑦ ᐧᑳᓐᓯᕐᐯᐃᓯᓐ 

3᙮ ᐊᓂᑌᐦ ᑳ ᐅᐦᒋᐸᔨᔨᒡ ᒪᓯᓈᐱᔅᑲᐦᐄᑲᓐ: ᐧᓵᑎᔦᐃ ᔒᔅ-ᐯᔥᒪᓯᓇᐦᐄᑲᓐ 

 

1.6 ᒉ ᒌ ᐄᔑ ᑖᐦᑲᐦᐄᒉᐸᔨᒡ ᐋᐸᑎᓰᐧᐃᓐ 

ᐊᓐ ᒫᒃ ᑳ ᐄᔑ ᐧᐄᔑᐦᑌᒡ ᒉ ᐄᔑ ᐊᐹᑎᓰᓇᓄᐧᐃᒡ ᐅᑌᐦ ᐄᔅᒣᐃᓐ, ᐊᓂᑌᐦ ᒫᒃ ᑳ ᐄᔑ ᐧᐄᔦᔨᐦᑖᑯᒡ ᒉ ᐃᐦᑕᑯᒡ ᐊᓂᑌᐦ 

RE2 ᓂᑑᐦᐆᔅᒌᐦᒡ᙮ ᐊᓐ ᒉ ᓈᓃᑑᒋᔅᒉᔨᐦᑖᑲᓅᒡ, ᐊᓂᑌᐦ ᓂᑑᐦᐆᔅᒌ ᑳ ᐃᐦᑕᑯᒡ ᐊᓂᔦᐦ ᐧᐋᐸᓅᑖᐦᒡ, ᒉᑳᑦ ᐧᐃᓯᑌᐦ ᐋᐸᑑᐦ 

ᐊᓂᑌᐦ ᐁ ᐄᔑ ᐃᐦᑕᑯᒡ᙮ ᐊᓂᑌᐦ ᒌᐧᐁᑎᓅᑖᐦᒡ ᐯᔔᒡ ᐃᐦᑕᑯᓐ ᐊᓂᑌᐦ ᐄᔅᒣᐃᓂᔫ ᓰᐲᒡ᙮ ᐄᔅᒣᐃᓂᔫ ᓰᐲ ᑲᔦᐦ ᒫᒃ 

ᐊᓂᔫᐦ ᑯᑕᒃ ᑳ ᒫᒥᔖᒡ ᓵᑲᐦᐄᑲᓐᐦ ᐊᓂᑌᐦ ᔖᐧᐊᓅᑖᐦᒡ, ᑲᔦᐦ ᒫᒃ ᑰᑕᒃ ᒉᐧᑳᔫᐦ ᐃᐦᑕᓈᓅ ᐅᑌᐦ ᐱᓖ ᑕᐃᒥᓐ ᒣᔅᑲᓈᐦᒡ 

ᑳ ᐃᔥᐱᔥ ᐊᔮᔨᒃ ᒉ ᒌ ᐄᔑ ᐧᐁᑕᐦᒡ᙮ ᐊᓂᔫᐦ ᒫᐅᒡ ᒨᔥ ᐁ ᐃᐦᑕᓈᓅᒡ ᓂᑑᐦᐆᔅᒌᒡ ᐁ ᓂᑑᐦᐆᓈᓅᒡ, ᐁ ᐅᒋᐧᑳᒉᓅᒡ ᑲᔦᐦ 

ᐁ ᐧᐋᓂᐦᐄᒉᓄᐧᐃᒡ ᑳ ᐅᐲᐧᔮᐧᐃᒡ ᐊᐧᐁᓰᓯᒡ᙮ ᒉᑳᑦ ᑳᒡ ᐱᒥᐸᔨᔫ ᐆ ᒉᐧᑳᓐ᙮ 

ᓃᔓ ᒫᒃ ᑲᑕᐦ ᐃᐦᑖᑯᓐ ᒉ ᒌ ᐄᔑ ᐋᐸᑎᓰᓈᓅᒡ, ᑲᔦᐦ ᐊᓂᑌᐦ ᐱᓖ ᑕᐃᒥᓐ ᒣᔅᑲᓈᐦᒡ᙮ ᐯᔭᒄ ᐊᓐ ᒌ ᐅᔑᐦᑖᑲᓅ 

2016 ᑲᔦᐦ ᐊᓂᑌᐦ ᓃᐧᔖᔥᒡ ᑕᐸᐦᐄᑲᓐᐦ ᒌᐧᐁᑎᓅᑖᐦᒡ ᑲᔦᐦ ᐁ ᐯᔭᑯᔑᑦ ᐁ ᐄᔒ ᐧᐄᒋᓈᓅᒡ᙮ ᐊᓐ ᑯᑕᒃ ᓇᒧᐃ ᐊᐧᐋᒡ 

ᒥᐦᑖᑐ ᑕᐸᐦᐄᑲᓐᐦ ᔖᐧᐊᓅᑖᐦᒡ ᐊᓂᑌᐦ ᐁ ᐄᔑ ᐋᐸᑎᓰᓈᓅᒡ, ᑲᔦᐦ ᒫᒃ ᓀᐤ ᓂᑑᐦᐆᑲᒥᒄᐦ ᑲᔦᐦ ᒫᒃ ᐯᔭᒄ ᒦᒋᐧᐋᐦᑉ᙮ ᐅᔫᐦ 

ᓂᑑᐦᐆᑲᒥᒄᐦ ᒥᒄ ᐧᐄᐧᐋᐤ ᐊᓂᔫᐦ ᐅ ᓂᑑᐦᐆᑲᒥᑯᐧᐋᐤᐦ ᑲᔦᐦ ᒋᑲᐦ ᒌ ᐋᐸᑕᓐ ᒉᑳᑦ ᐃᔅᑲᓐ ᐱᐳᓐ᙮ ᑲᔦᐦ ᐃᐦᑕᑯᓐ ᐁᑳ ᒨᔥ 

ᐃᐦᑖᓅᒡ ᒉ ᒌ ᒋᒥᑖᑲᓅᒡ ᒫᐦᑮᐦ, ᐁ ᓂᑑᐧᐁᔨᐦᑖᐧᑳᐤ ᒣᐧᑳᒡ ᐁ ᓂᑑ ᒨᐧᓵᓅᒡ ᑲᔦᐦ ᒫᒃ ᐁ ᐅᒋᐧᑳᒉᓅᒡ᙮  

ᐊᓐ ᒫᒃ ᑳ ᐄᔑ ᓈᓂᑑᒋᔅᒉᔨᐦᑖᑲᓅᒡ, ᓇᒧᐃ ᐃᐦᑕᑯᓐ ᐊᓐ ᒉ ᐄᔑ ᐧᐄᒋᐦᐄᐧᐁᐸᔨᒡ ᒉ ᒌ ᓈᓈᑲᒋᐦᑖᑲᓅᒡ ᐧᐄᔦᔥᑌ᙮ ᐊᓐ 

ᑳ ᐋᐸᑎᓰᐧᐃᓐ, ᐅᑌᐦ ᒌᐧᐁᑎᓅᑖᐦᒡ ᐄᔅᒣᐃᓐ, ᑲᔦᐦ ᒫᒃ ᐊᐱᔒᔥ ᑖᑲᐦᐄᒉᐸᔨᔫ ᐧᐄᒥᓐᒌ ᐊᔅᒌᐦᒡ, 60 ᐊᔅᒌᔫ ᑕᐸᐦᐄᑲᓐᐦ 

ᐊᓂᑌᐦ ᒌᐧᐁᑎᓂᒡ ᐋᐸᑎᓰᓈᓅᒡ᙮  

ᑲᔦᐦ ᒫᒃ, 27 ᐧᐁᔥᑲᒡ ᒉᐧᑳᔫᐦ ᐁᒌ ᒥᔅᑯᐧᐋᑕᑲᓅᒡ ᐁᒌ ᐃᐦᑕᑯᐧᑳᐤᐦ ᐊᓂᑌᐦ ᐯᔔᒡ ᐁ ᐋᐸᑎᓰᓈᓄ᙮ ᐅᔦᔫᐦ ᑳ ᐄᔑ 

ᒥᔅᑯᐧᐋᑖᑲᓅᒡ ᐁᒌ ᐃᐦᑖᑯᐸᓀᐦ ᐄᔑ ᐄᔨᔫ ᐊᓂᑌᐦ ᐄᔑ ᐆᐦᑖᐦᒡ ᐯᒋ ᐧᐁᔥᑲᒡ, ᓂᔥᑎᓅ ᓭᓐᑕᕇ᙮ ᐊᓂᑌᐦ ᑳ ᐄᔑ 

ᒥᔅᑯᐧᐋᑖᑲᓅᒡ ᐁᒌ ᐱᐹᒧᑌᐦ ᐄᔨᔫ ᐊᓂᑌᐦ ᐧᐁᔥᑲᒡ ᑳ ᓈᓂᑑ ᒋᔅᒉᔨᐦᑖᑲᓅᒡ ᐊᓐ ᑳ ᓃᐱᒡ 2021᙮ ᐧᐄᔦᔥ ᒫᒃ 322 ᒌ 

ᐋᐸᐦᐄᑲᓅ ᐃᔥᐧᑳᑌᒥᔑᒡ᙮ ᑲᔦᐦ ᒫᒃ ᒌ ᒥᔅᑯᐧᐋᑕᑲᓅ ᐁᒌ ᐱᐹᒧᑌᐦᒡ ᐄᔨᔫᐦ ᐊᓂᑌᐦ ᔖᔥ ᐯᒋ ᐧᐁᔥᑲᒡ ᐊᓂᑌᐦ ᐄᔑ 

ᐆᑖᐦᒡ ᐅᑕᐦ ᐊᔅᒌᐦᒡ ᑳ ᐃᔥᐱᔥ ᐋᐸᑎᓰᔥᑖᑲᓅᒡ ᑲᔦᐦ ᒫᒃ ᐯᔓᒡ ᐅᑌᐦ 381 ᑳ ᐃᐦᒋᑌᐦᒡ ᐊᔅᒌᔫ ᐊᒋᐦᑖᓱᓐ ᑳ ᑎᐧᑳᐧᑳᐤᐦ᙮ 

1.7 ᐊᓐ ᒉ ᐃᔮᐧᑳᒦᔥᑖᑲᓄᐧᐃᒡ 

ᑲᔦᐦ ᒫᒃ ᒌ ᑲᓄᐧᐋᐸᑖᑲᓅ ᐊᓐ ᑖᓐ ᒉ ᐄᔑ ᑖᑲᐦᐆᑌᐦ ᐊᓂᑌᐦ ᐊᔅᒌ ᐋᐸᑎᓰᓈᓅᒉᐦ᙮ 

ᐁ ᐅᒋᐦᑰᑖᑲᓅᒡ ᑲᔦᐦᐁ ᒥᐧᔮᑲᒥᐸᔨᐦᑖᑲᓅᒡ ᓂᐲ ᐊᓂᑌᐦ ᐁ ᐄᔑ ᐧᐄᒌᐦᐄᐸᔨᔨᒡ ᐊᓂᑌᐦ ᐁ ᐄᔑ ᐋᐸᑎᓯᐧᐃᓂᒡ ᑲᔦᐦ 

ᒫᒃ ᐁᑯᑌᐦ ᐧᐁᒋᐸᔨᒡ ᓂᐲ᙮ ᑲᔦᐦ ᐊᓐ ᐁᑳ ᑳ ᒥᐧᔮᑲᒥᒡ ᓂᐲ ᑲᑕᐦ ᐋᐸᑕᓐ᙮ ᐁᔥᒃ ᐁᑳ ᐯᒋ ᐧᐄᐧᐄᐸᔨᐦᑖᑲᓅᒡ ᐊᓐ ᓂᐲ, 

ᒋᑲᐦ ᐧᐄ ᒥᔫᑳᑲᓅ᙮ 

ᔒᐲᔑᒡ ᐅᔫᐦ ᒫᒃ ᑯᑕᒡ ᓂᐲᐦ, CE3, CE4, ᑲᔦᐦ CE5 ᒋᑲᐦ ᑖᐦᑯᑌᐤ ᐅᑌᐦ ᐅᐦᒋ ᒣᐧᑳᒡ ᐁ ᓅᒋᓰᐧᐁᓅᒡ ᐁ ᐃᐦᑕᑯᒡ᙮ 

ᔒᐲᔑᒡ ᐊᓂᑌᐦ ᓂᐲᒡ CE1, CE6 ᓇᒧᐃ ᒋᑲᐦ ᑖᐦᑯᑌᐤ ᐊᓂᑌᐦ ᐁ ᐄᔑ ᐋᐸᑎᓰᓈᓅᒡ᙮ ᐁᐅᒄ ᐧᐁᒋ ᐁᑳᐦ ᑕᐦᑯᐦᐆᑌᒡ 

ᐊᓐ CE2 ᒋᑲᐦ ᐃᔅᑯᓃᑲᓅ ᒉ ᐃᔥᐱᔥ ᐱᒥᐸᔨᒡ ᐁ ᒋᔑᐸᔨᒡ᙮ ᒋᑲ ᐄᔅᑯᐸᔨᔫ ᓂᐲ ᐊᓂᑕᐦ 3 ᐱᐦᐋᒻ 13 cm ᐁᐅᒄ ᐁ 

ᐄᔑ ᐯᔓᐧᐁᔨᐦᑖᑲᓅᒡ ᒉ ᐃᔥᐱᔥ ᐱᒫᔑᑰᒡ ᐅ ᒉ ᓃᐱᒡ ᐊᓐᑦ ᒉ ᐱᐳᒡ, ᐊᓂᑌᐦ ᒉ ᐄᔑ ᓂᑕᒍᐧᐁᔮᔑᑰᒡ ᐊᓐ ᓂᐲ᙮ ᐊᓐ 

ᐧᐄ CE3 ᓂᐲ, ᒋᑲᐦ ᐋᒎᐸᔨᔫ ᐊᐱᔒᔥ 1 ᐱᐦᐋᒻ 3 cm ᐁᑯᑌᐦ ᐁ ᐄᔑ ᐯᔔᐧᐁᔨᐦᑖᑲᓅᒡ ᒉ ᒌ ᐄᔑ ᐱᒫᔑᑯᒡ ᐊᓐ 

ᐯᔭᒄ ᐱᐳᓐ ᐁ ᑲᓄᐧᐋᐸᑖᑲᓅᒡ ᓂᐲ ᐁ ᐃᔅᐱᐦᑖᑲᒥᒡ᙮ ᑲᔦᐦ ᒫᒃ ᒣᐧᑳᒡ ᐁ ᐱᒫᔑᑰᑖᑲᓅᒡ ᐊᓐ ᓂᐲ, ᐧᐄᔦᔥ 7 cm ᒋᑲᐦ 

ᐃᔥᐱᔥ ᐊᒎᐸᔨᐦᑖᑲᓅ᙮ CE4 ᓂᐲ ᐧᐄ ᑲᑕᐦ ᐊᒎᐸᔨᐦᑖᑳᓅ ᐊᓂᑕᐦ 2 ᐲᐦᐊᒻ 9 cm ᐊᓂᑌᐦ ᐯᔔᒡ ᐱᓖ ᑕᐃᒥᓐ 

ᒣᔅᑲᓅ ᐊᓂᑌᐦ ᐄᔑ ᐊᐃᓯᓂᔭᓐ ᐋᐧᑳᑲᑎᐳᓯᒡ ᓵᑲᐦᐄᑲᓂᒡ᙮ ᒣᐧᑳᒡ ᓂᐲ ᐁ ᐱᒫᔑᑰᒡ, ᐊᓐ ᐊᒎᐸᔨᐦᑖᑲᓅᒡ ᓂᐲ ᑲᔦᐦ 

ᐊᓐ ᐁ ᐄᔑ ᐯᔔᔨᐦᑖᑲᓅᒡ ᒉ ᒌ ᐃᐦᑕᑯᒡ, ᓇᒧᐃ ᒋᑲᐦ ᐃᐦᑕᑯᓐ ᔖᔥ ᒥᒄ ᒫᒃ ᐅᑎᓃᑲᓅᒡ ᓂᐲ, ᑲᔦᐦ ᒨᔥ ᐯᔭᑯᓂᒡ ᒉ 

ᒌ ᐃᔅᐱᑖᑲᒥᒡ ᓂᐲ ᐁ ᓈᓈᑲᒋᐦᑖᑲᓅᒡ, ᑳᐱᓯᑲᒫ ᓵᑲᐦᐄᑲᓐ ᒋᑲᐦ ᐹᐦᑯᐸᔨᔫ ᓰᑑ ᒉ ᐃᔥᐱᔥ ᓅᐦᒋᓰᐧᐁᓄᐧᐃᒡ, 

ᒋᐦᒋᐸᔨᐦᑌᐦ ᐁ ᐱᐳᒡ 4᙮  

ᐁᑳ ᒫᒃ ᑲᓄᐧᐋᐸᐦᑖᑲᓅᒡ ᐊᓐ ᐁ ᐊᒎᐸᔨᒡ ᓂᐲ ᐊᓂᑌᐦ ᑳᐱᓯᑲᒫ ᓵᑲᐦᐄᑲᓂᒡ ᐁ ᐄᔑ ᐧᐃᓂᑎᒡ ᒉᐧᑳᓐ ᐊᓂᑌᐦ ᐄᔑ 

ᔦᐧᓛᐤ ᐱᕐᒡ, ᑲᔦᐦ ᒉ ᐄᔑ ᑕᐦᑯᐦᐆᑯᒡ ᓇᒣᓯᒡ ᐄᔑ ᐯᔓᐧᐁᔨᐦᑖᑲᓄᔫ ᒉ ᒌ ᐊᒎᐸᔨᔨᒡ᙮ ᑲᔦᐦ ᒫᒃ ᐊᓐ ᓇᒣᔅ ᑳ ᐄᔑ 

ᓈᓂᑐᒋᔅᒉᔨᐦᒫᑲᓄᐧᐃᒡ ᐊᓂᑌᐦ ᐃᐦᑖᐧᐃᓂᒡ ᐁ ᓂᑐᐧᐁᔨᐦᑕᑯᒡ ᐊᓂᑌᐦ ᕓᑎᐧᕌᓪ ᑲᔦᐦ ᑉᐧᕌᕕᓂᔖᓪ ᐧᐄᔓᐧᐁᐧᐃᓐᐦ ᒋᑲᐦ 

ᐧᐄᒋᐦᐄᐧᐁᐸᔨᔫ ᐅᑕᐦ ᒉ ᐄᔑ ᓈᓂᑐᒋᔅᒉᔨᐦᑖᑲᓅᒡ᙮ ᐊᓐ ᒫᒃ ᓂᐲ ᒉ ᐃᔅᐸᐦᑖᑲᒥᒡ, ᒨᔥ ᑲᑕᐦ ᓈᓈᑲᒋᐦᑖᑲᓅ ᒉ ᒌ 

ᐅᒋᐸᔨᒡ ᐊᓂᑌᐦ ᕓᑎᐧᕌᓪ ᑲᔦᐦ ᑉᐧᕌᕕᓂᔖᓪ ᑳᓄᐧᐋᐸᐦᑖᑳᑌᐅᓐᐦ᙮ 

ᑲᔦᐦ ᐊᓐ ᐁ ᐄᔑ ᑕᐦᑯᐦᐆᑌᒡ ᐊᓐ ᓂᑖᐅᒋᐦᑲᓐᐦ ᑲᑕᐦ ᑲᓄᐧᐋᐸᐦᑖᑲᓅ ᐊᓐ ᒉ ᐊᔮᔫ ᑲᔦᐦ ᒉ ᐧᐄ ᑰᒋᐦᑖᑲᓅᒡ ᐊᓂᑌᐦ ᐁ 

ᐄᔑ ᓂᑖᐦᐅᒋᒡ ᒉᐧᑳᓐ ᐁ ᐊᑕᐦ ᐃᐦᑕᑯᒡ᙮ ᐅᔦᔫᐦ ᐁ ᐄᔑ ᑕᐦᑯᐦᐆᑌᒡ ᐊᓂᑌᐦ ᐁ ᐋᐸᑎᓰᓈᓅᒡ ᑲᔦᐦ ᐁ ᐊᔮᔫᑖᑳᓅᒡ, 

ᐊᓂᑌᐦ ᐊᔅᒌᒡ ᐁ ᐃᔦᔅᑯᐧᐃᔥᑖᑲᓅᒡ ᑲᔦᐦ ᐊᓐ ᒉ ᐋᐸᑎᓰᑲᐦᑖᑲᓅᒡ ᐊᓂᑌᐦ ᐄᔑ ᐁᑳ ᓂᒎᐧᐁᐦ ᑲᔦᐦ ᐊᓐ ᒉ ᐄᔑ 

ᐋᐸᑎᓰᓈᓅᒡ᙮ ᐋᐸᑎᓰᐧᐃᓐᐦ ᓂᑑᐧᐁᔨᐦᑖᑯᓐ ᒉ ᒌ ᐃᐦᑕᑯᐧᑳᐤᐦ ᐊᓂᑌᐦ ᐄᔑ ᓃᔥᑖᒥᒡ ᐁ ᓅᐦᒋᓰᐧᐁᓄᐧᐃᒡ ᒉ ᒌ ᐧᐄᑕᐦᑯᒡ, 

ᐧᐄᓱᐧᐊ 145 ᐦᐁᑲᑎᕐᔅ ᐊᓂᑌᐦ ᐊᔅᒌᐦᒡ ᑲᔦᐦ ᒫᒃ 305 ᐦᐁᑲᑎᕐᔅ ᐊᓂᑌᐦ ᐄᔑ ᓂᐲᒡ᙮ ᐁ ᐧᐄᒋᐦᐄᐸᔨᒡ 50 m ᐊᓂᑌᐦ 

ᐧᐋᔅᑳ ᐊᓂᑕᐦ ᐁ ᐄᔑ ᐋᐸᑎᓰᓈᓅᒡ, i.e. 35 m ᐁ ᐧᐄᔥᑌᒡ ᑕᓂᑌᐦ ᑲᔦᐦ ᒫᒃ ᐊᓐ ᒉ ᐃᔅᑯᐸᔨᒡ 15m ᒉ ᐄᔑ 

ᑖᐦᑯᐦᐆᑌᒡ᙮ ᐊᓐ ᐁ ᑲᓄᐧᐋᐸᑎᑲᓅᒡ ᐊᓂᑌᐦ ᐄᔅᒣᐃᓐ ᐄᔨᔫ ᓂᑑᐦᐆ ᐊᔅᒌᐦᒡ, ᑲᔦᐦ ᒫᒃ ᐊᓐ ᑳ ᐃᔥᐧᑳᑌᒡ, 691,294 

ᐦᐁᑲᑎᕐᔅ ᒌ ᐃᔮᔫᓐ ᐊᔅᒌ ᐁ ᒌ ᐃᔥᐧᑳᑌᒡ, ᐧᐄᔦᔥ ᒫᒃ 3,077 ᐦᐁᑲᑎᕐᔅ ᒌ ᐃᔥᐧᑳᑌᐤ ᐊᓂᑌᐦ ᐁ ᐱᒫᐱᒉᑎᐧᑳᐤᐦ 

ᓂᒥᔅᒌᐅᔥᑯᑌᐅᔮᐲ᙮ ᑲᔦᐦ ᐊᓐ ᒦᓐ ᑳᐤ ᒉ ᓂᑖᐦᐅᒉᓅᒡ ᑲᔦᐦ ᑲᑕᐦ ᐧᐄᒉᐅᑑᒥᑲᓐ ᐊᓐ ᓂᑕᐦᐅᒋᑲᓐ ᒦᓐ ᒉ 

ᓂᑖᐦᐅᒋᐦᑖᑲᓅᒡ ᐊᓂᑌᐦ ᐄᔑ ᐃᔮᔫᒡ ᐊᔅᒌ᙮ ᑲᔦᐦ ᐊᓂᔫᐦ ᒉ ᐱᔥᑯᔥᑖᑳᓅᒡ ᒉᐧᑳᓐ ᑲᑕᐦ ᓂᑖᐦᐅᒋᐦᑖᑲᓅᐦ ᒦᓐ ᑳᐤ ᒉ ᒌ 

ᐧᐄᒋᐦᐄᐧᐁᐸᔨᒡ ᒫᒨ ᒉ ᐄᔑ ᐧᐄᒋᐦᐄᐧᐁᐸᔨᒡ ᒥᓯᐧᐁ ᒉᐧᑳᔫᐦ ᑲᔦᐦ ᒫᒃ ᒉ ᒌ ᒌᔑᐦᑖᑲᓅᒡ ᐧᐄᐸᒡ ᒉᐧᑳᔫᐦ᙮  

PAGE 16 ᑳ ᒫᒨᓯᓇᐦᐄᑲᓄᐧᐃᒡ ᒉ ᐄᔑ ᑖᐦᑲᐦᐄᒉᐸᔨᒡ ᐊᓐ ᑳ ᐄᔑ ᓈᓂᑑᒋᔅᒉᔨᐦᑖᑯᐦᒡ 

ᓀᐅᐧᐃᒡ ᒌ ᐄᔑ ᓂᔅᑯᐧᐋᑲᓄᐧᐃᒡ ᐸᐦᑫᐧᒌᔑᒡ ᐊᓂᑌᐦ ᐁ ᐃᐦᑖᒡ ᐁ ᒌ ᓅᐦᑯᓃᒡ ᐁ ᒌ ᐃᐦᑖᒡ (3 ᒌ ᐧᐄᐦᑖᑯᓂᔫ) ᐊᓂᑌᐦ 

ᑳ ᐄᔑ ᓈᓂᑑᒋᔥᒉᔨᐦᒫᑲᓄᐧᐃᒡ ᐊᓂᑌᐦ ᐁ ᒌ ᐅᐦᒌᒡ ᒥᐧᔮᑎᔅ ᒉᓂᓯᔅ ᐊᓂᒌᐦ ᑳ ᐧᐄᓯᓈᓲᒡ ᐊᐧᐁᓰᓯᒡ᙮ ᐁ ᐧᐄᐦᑖᑯᒡ 

ᐊᐱᔒᔥ ᐁ ᐋᐸᑎᓰᒡ ᐊᓂᒌᐦ ᐸᐦᐧᑫᒌᔑᒡ, ᒥᒄ ᐊᐱᔒᔥ ᐁ ᒌ ᐃᐦᑖᒡ ᐊᓂᑌᐦ ᑳ ᐄᔑ ᓈᓂᑑᒋᔅᒉᔨᐦᒫᑲᓄᐧᐃᒡ ᑲᔦᐦ ᒫᒃ 

ᐊᓐ ᑳ ᐧᐄᑕᐦᑯᒡ, ᑲᔦᐦ ᐊᓂᔫ ᑳ ᐄᔑ ᑕᐦᑯᐦᐆᑌᒡ ᐊᐱᔒᔥ ᐊᓂᑌᐦ ᐁ ᐄᔑ ᐋᐸᑎᓰᓈᓅᒡ᙮ ᐅ ᑳ ᐋᔨᒨᑌᒡ ᐄᔑᓈᐦᑯᓐ 

ᐊᓂᒌᐦ ᐱᔦᓲᒡ ᑲᔦᐦ ᐁ ᐄᔑ ᑖᐦᑯᐦᐆᑌᒡ ᐄᓈᓅ ᐁᑳ ᓇᔥᒡ ᒥᔖᒡ᙮  

ᐊᓐ ᑳ ᐧᐋᓂᑕᐦᒡ ᐊᔅᒌ ᑲᔦᐦ ᐊᓐ ᐁ ᐄᔑ ᐧᐄᐦᑕᑯᒡ, ᐁᐅᑯᓐ ᒫᐅᒡ ᑳ ᑖᐦᑯᐦᐆᑌᒡ ᐊᓂᑌᐦ ᐁ ᑲᓄᐧᐋᐸᐦᑖᑲᓄᐧᐃᒡ (ᐊᑎᐦᒄ, 

ᒨᔅ ᑲᔦᐦ ᒫᒃ ᒋᔐᔮᒄ)᙮ ᐅᔫᐦ ᒫᒃ ᑳ ᐄᔑᑖᐦᑯᐦᐅᑌᒡ ᒋᑲᐦ ᐄᔑᓈᐦᑯᓐ ᒉ ᒌ ᐋᒋᐸᔨᒡ ᐊᓐ ᐁ ᐃᑌᔨᐦᑕᑯᒡ ᐊᓐ ᑳ ᒥᔖᒡ 

ᓂᑑᐦᐆᓐ ᒐᔦᐦ ᐊᓂᔫᐦ ᐁ ᐄᔑ ᐋᐦᒌᒡ᙮ ᑲᔦᐦ ᒫᒃ ᒋᑲᐦ ᒌ ᐄᔑ ᑖᐦᑯᐦᐆᑌᐤ ᒥᔥᑕᐦᐄ ᒣᐧᑳᒡ ᐁ ᐃᔮᔫᐧᑖᐤᐦ ᐅᑖᐹᓈᔅᑯᒡ᙮ 

ᓅᐦᒋᓰᐧᐁᓅᒡ ᐃᐦᑑᐧᐃᓐᐦ ᒋᑲᐦ ᒌ ᐃᔅᐸᔨᔫ ᒉ ᒌ ᐊᔮᔫᒡ ᐋᔅᒌ ᑲᔦᐦ ᐊᓐ ᐁ ᐃᑌᔨᐦᑕᑯᒡ, ᐁ ᐧᐋᔅᑌᒡ ᑲᔦᐦ ᐁ ᐄᔑ ᐯᑖᐦᑯᒡ 

ᒉᐧᑳᓐ, ᐊᔅᒌ ᓂᐲ ᑲᔦᐦ ᓂᐲ ᐁ ᐊᔥᑌᒡ ᑲᔦᐦ ᒫᒃ ᒌ ᒨᔥᑖᐅᒡ ᐄᔨᔫᒡ ᐁ ᒌ ᐋᒋᐸᔨᔨᒡ ᐊᔅᒌᔫ ᐊᓂᑌᐦ ᐯᔔᒡ ᐁ 

ᓅᐦᒋᓰᐧᐁᓄᐧᐃᒡ, ᓀᔥᑦ ᐊᓂᑌᐦ ᐃᐦᑕᐧᐃᓂᔑᒡ 381 ᑳ ᐃᐦᒋᑌᒡ ᐊᔅᒌᔫ ᐊᒋᐦᑖᓲᓐ ᑳ ᐃᐦᑖᒡ ᐋᐸᑎᓰᓲᒡ ᑲᔦᐦ ᐊᓂᒌᐦ ᑳ 

ᐯᒋ ᐧᐋᐧᐋᐱᑕᐦᒡ ᐊᐧᐁᓂᒌᐦ ᑲᔦᐦ ᒫᒃ ᐊᑕᐦ ᐁ ᒌ ᐃᐦᑕᑯᐧᑳᐤᐦ ᒉᐧᑳᔫᐦ ᒉ ᒌ ᐋᐸᑎᐧᑳᐤᐦ᙮ ᑲᔦᐦ ᒫᒃ ᐊᓂᑕᐦ ᐁ ᐄᔑ 

ᐋᐸᑎᓰᓈᓅᒡ ᐊᓂᑌᐦ ᓅᐦᒋᒦᐦᒡ ᐁ ᐃᐦᑕᑯᒡ, ᑲᔦᐦ ᐊᓐ ᔦᐦᔦᐦᐅᓐ ᐁ ᐱᐹᒫᔥᑕᒡ ᒌ ᐧᐄᑖᐦᑯᓐ ᐁ ᒥᐧᔮᔑᒡ ᒉ ᒌ ᐄᔑ 

ᔦᐦᔦᐦᐊᑕᒻ᙮ ᐊᓐ ᒫᒃ ᔦᐦᔦᐦᐆᓐ ᒋᑲᐦ ᒌ ᓅᐦᑯᓐ ᒉᐧᑳᓐ ᐊᓂᔫᐦ ᒥᓯᐧᐁᐦ ᐁ ᐱᐧᔮᐱᔅᑯᐧᑳᐤᐦ ᑲᔦᐦ ᐁ ᐱᒦᔫᐧᑳᐤᐦ ᒉᐧᑳᔫᐦ, ᑲᔦᐦ ᒫᒃ 

ᐊᓐ ᒫᐅᒡ ᐁ ᐃᔥᐹᒡ ᐁ ᐄᔑ ᒋᐸᔨᒡ ᒉᐧᑳᔫᐦ ᐁ ᓈᓈᑲᒋᐦᑖᑲᓅᒡ, ᐊᓂᑌᐦ ᐁ ᒌ ᐄᔑ ᓂᔅᑯᒥᓈᓅᒡ ᐊᓂᑌᐦ ᑳᓇᐃᑏᔨᓐ 

ᑲᔅᒋᐦᐆᓐ ᑲᔦᐦ ᐊᓂᔫᐦ ᒉᐧᑳᔫᐦ ᑯᑕᒃᐦ ᒉ ᐃᐦᑑᐧᑳᐤᐦ ᐊᓂᑌᐦ ᐯᔭᐧᑳᐤ ᐁ ᒌᓂᐧᑳᑌᑦ ᐲᓯᒧᐦᑳᓐ ᐁ ᑲᓄᐧᐋᐦᑖᑲᓅᒡ, ᑲᔦᐦ ᒫᒃ 

ᓇᒧᐃ ᐅᐦᒋ ᐅᐦᑎᐸᔨᔫᐦ ᐊᓂᑕᐦ ᑳ ᐸᐦᑯᓭᔨᐦᑖᑯᒡ ᒉ ᐃᐦᑕᑯᒡ᙮ ᒥᒄ ᒫᒃ, ᓇᒧᐃ ᒉᐧᑳᓐ ᐅᐦᒋ ᒥᔮᐅᐸᔨᔫ ᑳ ᐃᔥᐱᔥ 

ᓈᓈᑲᒋᐦᑖᑲᓅᒡ᙮ ᑲᔦᐦ ᒫᒃ ᐊᓐ ᑳ ᐱᒥᐸᔨᐦᑖᑲᓅᒡ ᒉ ᒌ ᐅᐦᒋ ᒥᔫᐸᔨᒡ ᒋᑲᐦ ᐃᐦᑑᑕᒧᒡ ᒉ ᒌ ᒥᔫ ᑲᓄᐧᐋᐸᐦᑖᑯᓅᒡ ᑌᑲᔥ 

ᑯᐧᐃᔅᒄ ᐊᓂᑌᐦ ᐄᔑ ᒋᐦᒌᔑᑯᐦᒡ ᑲᔦᐦ ᒉ ᒌ ᐃᐦᑕᑯᐧᑳᐤᐦ ᒉᐧᑳᔫᐦ ᒉ ᒌ ᑲᓄᐧᐋᐸᐦᑕᐧᑳᐤᐦ ᐁᑳ ᓈᔥᒡ ᒥᔥᑕᐦᐄ ᒉ ᒌ ᐄᔑ 

ᑕᐦᑯᑌᔨᒡ ᐊᔅᒌᔫ᙮ ᐊᓐ ᐁ ᐃᑌᐧᐁᐸᔨᒡ ᐁ ᑲᓄᐧᐋᐸᐦᑖᑲᓅᒡ, ᑲᔦᐦ ᐊᓂᑕᐦ ᐁ ᐅᐦᒋ ᐱᒥᐸᔨᐦᑖᑲᓅᒡ ᑳ 

ᒪᓯᓇᐧᐋᔅᑌᓯᓇᐦᐄᒉᐸᔨᒡ ᐁ ᐅᐦᒋ, ᒨᔥ ᑳᐦᒡ ᐯᔭᑯᓂᒡ ᒉ ᒌ ᐃᐦᑕᑯᒡ ᒨᔥ᙮ ᐊᓐ ᒫᒃ ᒉ ᐄᐧᑖᐧᐁᐸᔨᒡ ᒉ ᐃᔅᑯᐸᔨᐦᑖᑲᓅᒡ ᒥᒄ 

ᒫᒃ ᒨᔥ ᑳᒉᐦ ᒋᑲᐦ ᑲᓄᐧᐋᐸᐦᑖᑲᓅ᙮  

ᒥᒄ ᒫᒃ ᐊᓂᑌᐦ ᐁ ᐅᐦᒋ ᐁ ᒫᒫᑯᒉᓃᑲᓅᒡ ᒉᐧᑳᔫᐦ ᐁ ᐅᐦᒋ ᐱᒥᐸᔨᐦᑖᑲᓅᒡ, ᒋᑲᐦ ᒌ ᐃᔅᐸᔨᔫ ᒉ ᒌᐦ ᐃᔮᐦᔮᒋᐸᔨᒡ 

ᐊᓂᑌᐦ ᐁ ᓅᐦᒋᓰᐧᐁᓅᒡ ᐧᒣᐦᒡ ᐁᑳ ᐃᐦᑕᑯᒡ ᐁ ᐃᑌᔨᐦᑕᑯᒡ᙮ ᒋᑲᐦ ᒌ ᐃᔮᐦᔮᒋᐸᔨᔫ ᒣᐧᑳᒡ ᐁ ᐹᐦᑳᑲᓰᒉᓅᒡ ᐊᓂᑕᐦ ᐁ 

ᐋᐸᑎᓰᓈᓅᒡ᙮ ᐊᓐ ᒫᒃ ᐁ ᐃᔮᐦᔮᒋᐸᔨᒡ ᐊᔅᒌ ᒋᑲᐦ ᒋ ᒋᔅᑌᔨᐦᑖᑲᓅ ᐊᓂᑌᐦ ᐃᐦᑖᐧᐃᓂᔑᒡ 381 ᑲᔦᐦ ᐊᓂᑌᐦ ᐧᐋᔅᑳ 

ᐊᓂᑕᐦ ᒣᐧᑳᒡ ᐁ ᐋᐸᑎᓰᓈᓅᒡ᙮  

ᒣᐧᑳᒡ ᒫᒃ ᒥᒄ ᐁᑯᑌᐦ ᐁ ᐃᐦᑕᑯᒡ ᐊᓐ ᐁ ᐅᐦᒋ ᒥᔫᐱᒥᐸᔨᒡ ᐊᓂᑌᐦ ᐃᐦᑖᐧᐃᓂᔑᒡ 381 ᒣᐧᑳᒡ ᐁ ᑎᐱᔅᑳᒡ ᓇᒧᐃ ᒋᑲᐦ 

ᐋᑎᓃᑲᓅᐦ ᑖᓂᑕᐦ ᒉ ᐃᐦᑕᑯᒡ᙮ ᑲᔦᐦ ᒫᒃ ᒋᑲᐦ ᒌ ᐃᐦᑕᑯᓐ ᒉ ᒌ ᐋᒋᐸᔨᒡ ᒉᐧᑳᔫᐦ ᐊᓂᑌᐦ ᐅᐦᒋ ᑲᓕᑲᓰ ᐁ ᐃᐦᑕᑯᒡ, 

ᑲᔦᐦ ᒫᒃ ᐊᓂᔫᐦ ᐋᐸᑎᓰᐅᐧᐃᓐᐦ ᐁ ᐱᒥᐸᔨᐦᑖᑲᓅᒡ᙮ 

ᐊᓐ ᒫᒃ ᓂᐲ ᐁ ᒥᓂᐦᐧᑫᓅᒡ ᐊᓂᑕᐦ ᐃᐦᑖᐧᐃᓂᔑᒡ 381 ᓇᒧᐃ ᒋᑲᐦ ᐋᑎᓃᑲᓅ ᑖᓂᑕᐦ ᐁ ᐃᐦᑕᑯᒡ ᒣᐧᑳᒡ᙮ ᐊᓐ ᒫᒃ ᐁ 

ᐃᔥᐸᔖᒡ ᓂᐲ ᐁ ᐄᔑ ᐧᐄᒋᐦᐄᐸᔨᒡ ᐊᓂᑌᐦ ᐁ ᐄᔒ ᒨᓇᐦᐄᒉᓅᒡ ᒋᑲᐦ ᑲᓄᐧᐋᐸᐦᑖᑲᓅᒡ᙮ 

ᐊᓐ ᒫᒃ ᒋᑲᐦ ᒌ ᐃᔑᓈᑯᓐ ᒉ ᒌ ᐧᐊᓂᑖᐦᒡ ᐸᔅᒡ ᐊᓂᑕᐦ ᐊᔅᒌᐦᒡ ᑲᔦᐦ ᐊᓂᑌᐦ ᐁ ᐄᔑ ᐋᐸᒋᐦᑖᒡ ᐄᔨᔫᒡ/ᐊᐧᐁᓂᒌᐦ 

ᐊᓂᑌᐦ ᐁ ᐄᔑ ᒨᓇᐦᐄᒉᓄᐧᐃᒡ ᒉ ᐃᐦᑕᑯᓃᒡ᙮ ᑕᐧᐯ, ᐸᔅᒡ ᐊᓂᒌᐦᒡ ᐊᐧᐁᓰᓯᒡ ᒋᑲᐦ ᒌ ᓂᑑᐦᐆᑑᐧᐋᑲᓄᐧᐃᒡ ᐊᓂᑌᐦ ᐧᐋᔅᑳ 

ᐧᒣᐦᒡ ᐊᓐ ᒨᔅ, ᑳ ᐧᐄᐸᓯᑦ ᒋᔐᔮᒄ ᑲᔦᐦ ᒫᒃ ᐊᑎᐦᒄ᙮ ᐁ ᐋᐸᔖᔑᒡ ᑲᔦᐦ ᐊᓐ ᑳ ᐄᔫᐧᐃᓐ ᑳ ᐅᐦᒋᐸᔨᒡ ᑲᔦᐦ 

ᓂᑑᐦᐆᑑᐧᐋᑲᓄᐧᐃᒡ ᒣᐧᑳᒡ ᑳ ᓈᓂᑑᒋᔅᒉᔨᐦᑖᑲᓄᐧᐃᒡ (ᑳᒄ, ᐱᔔ, ᒪᐦᒉᔔ, ᐊᒥᔅᒄ, ᐧᐋᐱᔥᑖᓐ, ᓂᒋᒄ, ᐧᐊᒋᔅᒄ), ᐧᒣᐦᒡ ᐊᓂᑌᐦ 

ᓂᐲᒡ ᐁ ᐃᐦᑖᒡ᙮ ᐁ ᐅᒋᐧᑳᒉᓅᒡ, ᐁ ᐧᐊᓇᐦᐄᒉᓅᒡ ᑲᔦᐦ ᐊᓐ ᐁ ᑖᐱᐧᑳᓅᒡ ᐧᐋᐳᔥ ᐁ ᐧᐄ ᓂᐸᐦᐋᑲᓅᒡ ᑲᔦᐦ ᐃᐦᑕᑯᓐ ᒉ 

ᒌ ᑳᐧᑫᒋᐦᐄᓱᐧᐃᓐ ᑲᔦᐦ ᒫᒃ ᒋᑲᐦ ᒌ ᑖᐦᑯᐦᐆᑌᐤ, ᑲᔦᐦ ᐊᓐ ᐊᐧᐁᓰᔅ ᒋᑲᐦ ᐃᔑᓈᐦᑯᓲ ᒉ ᒌ ᐃᒉᓯᑦ ᐊᓂᑌᐦ ᐁ ᐃᐦᑖᓄᐧᐃᒡ᙮ 

ᒥᒄ ᒫᒃ, ᒌ ᐃᐦᑕᑯᓐ ᐁ ᒌ ᑖᐦᑯᐦᐆᑌᒡ ᐄᔨᔫ ᐊᔅᒌ, ᐧᒣᐦᒡ ᐊᓐ ᐊᔅᒌᐦ ᐁᑳ ᐊᑕᐦ ᐃᐦᑕᑯᒡ ᐊᓂᑌᐦ ᐁ ᒥᒑᑲᒥᒡ ᓂᐲ ᐁ 



 

ᑳᓕᑲᓰ ᓕᕠᔨᒻ (ᑳᓈᑖ) Inc. WSP 

ᒉᐃᒥᔅ ᐯᐃ ᓕᕠᔨᒻ ᒫᐃᓐ No. 201-12362-00 

ᑳ ᒫᒨᓯᓇᐦᐄᑲᓄᐧᐃᒡ ᒉ ᐄᔑ ᑖᐦᑲᐦᐄᒉᐸᔨᒡ ᐊᓐ ᑳ ᐄᔑ ᓈᓂᑑᒋᔅᒉᔨᐦᑖᑯᐦᒡ  PAGE 17 

ᐊᑕᐦ ᐊᓲᐸᑌᐸᔨᒡ, ᐁ ᐧᐊᓂᑕᐦᒡ ᑲᔦᐦ ᐁ ᐅᐦᒋ ᐅᐦᒋᐸᔨᒡ ᐁ ᐃᔥᐧᑳᑌᒡ, ᐁ ᐃᐦᑖᓅᒡ ᒣᔅᑲᓅᐦ ᑲᔦᐦ ᓂᒥᔅᒋᐅᔥᑯᑌᐤ ᐁ 

ᐃᐦᑖᐸᒉᑕᐦᒡ, ᑲᔦᐦ ᐊᓂᑌᐦ ᐁ ᒋᐦᒋᐸᔨᔨᒡ ᐆᑖᐹᓈᔅᑰᒡ ᑳ ᒫᒥᓯᒋᑕᐦᒡ᙮ ᐊᓐ ᒫᒃ ᑳ ᑕᐦᑯᐦᐆᑌᒡ ᓇᒧᐃ ᓈᔥᒡ ᒥᔥᑕᐦᐄ 

ᐃᐦᑕᑯᓐ᙮ ᑲᔦᐦ ᒫᒃ, ᐊᓐ ᒫᒃ ᐸᔅᒡ ᐃᐦᑕᑯᓐ ᐊᓂᑌᐦ ᐊᔅᒌ ᐁ ᒌ ᐃᔮᔫᑖᑳᓅᒡ ᐊᓂᑕᐦ 2005, 2009 ᑲᔦᐦ 2013 ᑳ 

ᐃᔥᐧᑳᐦᑌᒡ ᑲᔦᐦ ᒋᑲᐦ ᒌ ᓀᐅᔒᔥ ᒉ ᒌ ᐃᐦᑕᑯᒡ ᒉ ᒌ ᓂᑖᐦᐅᒋᑦ ᑳᐤ ᒉᐧᑳᓐ᙮ ᑲᔦᐦ ᒫᒃ ᓈᓇᐦᑰ ᒉᐧᑳᔫᐦ ᒋᑲᐦ ᒌ ᐄᔑ 

ᑖᐦᑯᐦᐅᑌᐤ ᐊᓂᑌᐦ ᐄᔑ ᓅᐦᒋᓰᐧᐁᓅᒡ ᒣᐧᑳᒡ ᐁ ᐱᒥᐸᔨᒡ ᐋᐸᑎᓰᐅᐧᐃᓐᐦ᙮ ᑲᔦᐦ ᒨᔥ ᒋᑲᐦ ᐃᐦᑕᑯᓐ ᒉ ᒌ ᐄᔑ ᒪᓯᓈᐦᑌᒡ 

ᒥᒄ ᐊᐧᐁᓐ ᐁ ᐧᐄ ᑲᓄᐧᐋᐸᐦᑕᒃ᙮ ᒋᑲᐦ ᒪᓯᓇᐦᐄᑲᓅ ᑲᔦᐦ ᐅᐦᒋ ᐄᔅᒣᐃᓐ, ᑲᔦᐦ ᒫᒃ ᒋᑲᐦ ᐃᐦᑕᑯᓐ ᒉ ᒌᒋᐦᒋᐸᔨᐦᐧᑳᐤ 

ᐆᑖᐹᓐ᙮ ᑲᔦᐦ ᐊᓐ ᒋᑲᐦ ᑲᓄᐧᐋᐸᒫᑲᓅ ᒥᒄ ᑖᓐ ᒉ ᐄᔑ ᐧᐄᔔᐧᐁᒡ ᐊᓂᒌᐦ ᐊᒥᔅᑯᒋᒫᐅᒡ ᐊᓂᑌᐦ ᐅᓂᑑᐦᐆᔅᒌᐧᐋᒡ᙮ 

ᓇᒧᐃ ᒋᑲᐦ ᓂᑑᐧᐁᔨᐦᑖᑯᓐ ᒉ ᒌ ᓂᑑᐦᐆᓈᓅᒡ ᑲᔦᐦ ᒉ ᒌ ᐅᒋᐧᑳᒉᓅᒡ ᐊᓂᑕᐦ ᐧᐋᔅᑳ ᑲᔦᐦ ᐊᓂᒌᐦ ᐊᐧᐁᓂᒌᐦ ᐁ 

ᐋᐸᑎᓰᒡ ᒋᑲᐦ ᐧᐄ ᓈᓈᑲᐦᒋᑖᐦᑲᓅᔫ ᑳᐦᒡ᙮ ᐹᔅᒋᑲᓐᐦ ᑲᔦᐦ ᐅᒋᐧᑳᒉᐅᐧᐃᓐᐦ ᓇᒧᐃ ᒋᑲᐦ ᒌ ᐄᔑ ᐊᔮᓐ ᒣᐧᑳᒡ ᐁ 

ᐋᐸᒋᐦᑖᔨᓐ ᐊᓐ ᑳ ᐱᒥᐦᔮᒪᑲᒡ, ᑲᔦᐦ ᒫᒃ ᐊᓂᒌᐦ ᑯᑕᑲᒡ ᐊᐧᐁᒌᐦᒡ ᐁ ᐋᐸᑎᓰᒡ᙮ ᑲᔦᐦ ᐊᓂᒌᐦ ᒣᔅᑲᓈᔫ ᑳ ᐋᐸᒋᐦᑖᒡ ᐁ 

ᐃᔅᐸᔨᔨᒡ ᐊᓂᑌᐦ ᐸᐦᑯᓭᔨᐦᑖᑯᓲᒡ ᒉ ᒌ ᐧᐄᐦᐄᓲᒡ ᐅᑎᓯᓂᐦᑳᓱᐧᐃᓂᐧᐋᐤᐦ ᑲᔦ ᒫᒃ ᓇᒧᐃ ᒋᑲᐦ ᒌ ᐊᔮᐅᒡ ᓂᑐᐦᐆ 

ᐋᐸᒋᑖᐧᐃᓐᐦ ᑲᔦᐦ ᒫᒃ ᐁ ᐅᐦᒋᐧᑳᒉᐅᐧᐃᓐᐦ᙮ ᒥᒄ ᐊᐧᐁᓐ ᒉ ᐲᐦᑌᐸᔨᒡ ᑲᔦᐦ ᒉ ᐧᐄᐧᐄᐸᔨᒡ ᒋᑲ ᒌᐦ ᓈᓂᑑᓂᒉᓅᔫ ᐅᑖᐹᓐ, 

ᒥᒄ ᐊᓂᑌᐦ ᐁ ᐄᔑ ᐋᐸᑎᓰᓇᓄᐧᐃᒡ᙮ ᑲᔦᐦ ᒫᒃ ᒋᑲᐦ ᒌ ᐄᔑᓈᐦᑯᓂᔫ ᒉ ᒌ ᐧᐊᓂᐸᓲᒡ ᐁᑳ ᑯᐧᐃᔅᒄ ᐧᐄ ᐄᔑ 

ᑲᓄᐧᐊᐸᑖᐦᐧᑳᐧᐋᐦ ᐊᓂᔫ ᒉᐧᑳᔫᐦ ᐁ ᐄᔑ ᑲᓄᐧᐋᐸᐦᑖᑲᓄᐧᐃᒡ᙮  

ᐊᓂᒌᐦ ᒫᒃ ᑳ ᐋᐸᐦᒋᑖᒡ ᐊᓂᔫ ᐊᔅᒌᔫ, ᐄᑕᑯᒡ ᐁ ᒋᔥᒉᔨᐦᑕᒡ ᐁ ᒨᔑᐦᑖᒡ ᐁ ᐃᔮᐦᔮᒋᐸᔨᒡ ᑲᔦᐦ ᒫᒃ ᐁ ᐅᔑᑑᐧᐄᑯᒡ 

ᐊᓂᔫᐦ ᐁ ᐃᑌᔨᐦᑕᒡ ᒉ ᐊᐦᑯᔨᑯᐧᐃᒡ ᐊᐧᐁᓰᔅ ᐊᓂᔫ ᐁ ᐄᔑ ᔦᐦᔦᐅᐧᐃᓂᔫ ᑲᔦᐦ ᐊᓐ ᐁ ᓂᑖᐅᒋᐦᒉᓅᒡ ᐊᓂᑕᐦ 2013 ᑳ 

ᐃᔥᐧᑳᐦᑌᒡ ᐊᔅᒌᐦ᙮ ᐊᓐ ᐁ ᓅᐦᒋᓰᐧᐁᓅᒡ ᒋᑲᐦ ᐅᔑᑑᐧᐄᑯᒡ ᐊᓂᒌᐦ ᐊᐧᐁᓰᓯᒡ ᐊᓂᑌᐦ ᐁ ᓃᐦᒋᓰᐧᐁᓄᐧᐃᒡ; ᐆ ᒫᒃ ᒋᑲᐦ ᒌ 

ᐄᔑᓈᐦᑯᓐ ᒉ ᒌ ᒋᐦᑑᑌᔅ ᐊᓂᑌᐦ ᐊᐧᐋᔫ ᐊᑑᐧᐄᔥ ᒉ ᒌ ᒌᔭᒣᔨᐦᑕᒡ ᐁᑳ ᒉ ᒌ ᐅᓈᐦᐄᑯᒡ ᒉᐧᑳᔫᐦ᙮ ᑲᔦᐦ ᒫᒃ ᒋᑲᐦ ᒌ ᐄᔑ 

ᐧᐄᒋᐦᐄᒉᐸᔨᔫ ᒉ ᒌ ᓂᑖᐦᐅᒋᐦᐆᒥᑲᒡ ᒉᐧᑳᓐ ᑲᔦᐦ ᒫᒃ ᒋᑲᐦ ᒌ ᐊᒋᐦᑌᒥᑲᓐ᙮ ᑲᔦᐦ, ᐁ ᐧᐊᓂᐦᐄᒉᓄᐧᐃᒡ ᑲᔦᐦ ᐁ 

ᓂᑑᐦᐆᓈᓅᒡ ᒥᒄ ᐊᓂᑌᐦ ᒉ ᒌ ᓂᑑᐦᐆᐧᐃᓐ ᐯᔔᒡ ᐊᓂᑕᐦ ᐁ ᐄᔑ ᐋᐸᑎᓰᓈᓅᒡ᙮  

ᐊᓐ ᒫᒃ ᐁ ᐃᐦᑖᐸᒉᑕᒡ ᐊᓂᑌᐦ ᐅᐦᒋ ᐋᐸᑎᓰᐧᐃᓂᒡ ᒋᑲᐦ ᒌ ᐄᔑᓈᐦᑯᓐ ᒉ ᒌ ᑖᐦᑲᐦᐄᒉᐸᔨᒡ ᐊᓐ ᐁ ᐃᐧᑖᐦᐄᒉᓅᒡ ᑲᔦᐦ 

ᐊᓐ ᐁ ᐧᑳᐸᐦᑌᐸᔨᒡ ᔦᑳᐤ, ᑲᔦᐦ ᒫᒃ ᒉ ᒌ ᐃᔅᐸᔨᒡ ᒉ ᒌ ᐃᔅᐸᔨᐦᐧᑳᐤᐦ ᒉᐧᑳᔫᐦ ᐊᓂᑌᐦ ᒣᔅᑲᓈᐦᒡ ᐊᓂᑌᐦ ᐱᓖ ᑕᐃᒥᓐ 

ᒣᔅᑲᓈᐦᒡ ᐊᓂᑕᐦ ᒫᑖᑲᒦ ᑲᔦᐦ ᐊᓂᑌᐦ ᐃᐦᑖᐧᐃᓂᔑᒡ 381᙮ ᓇᒧᐃ ᐃᐦᑕᑯᓐ ᐄᔨᔫ ᐃᐦᑖᐧᐃᓐ ᐊᓂᑕᐦ ᐯᔔᒡ ᒣᔅᑲᓈᐦᒡ, 

ᑲᔦᐦ ᒫᒃ ᓂᑐᐦᐆᑲᒥᒄ ᐊᑕᐦ ᐃᐦᑕᑯᓐ ᐊᓂᑌᐦ ᒣᔅᑲᓈᐦᒡ ᐱᓖ ᑖᐃᒥᓐ᙮ ᓃᔥᑎᓅ ᐄᔨᔫ ᓂᑑᐦᐆᔅᒌᐦ, ᐊᓂᑌᐦ ᑕᐦᒋᑳᒨ 

ᐊᓂᑌᐦ ᐧᐋᔅᑳ ᐊᓂᑕᐦ ᐄᔨᔫ ᐊᔅᒌᐦ ᐄᔅᒣᐃᓐ (2 ᓂᑑᐦᐆᔅᒌᐦ), ᐧᐋᔅᑳᐦᐄᑲᓂᔥ (7 ᓂᑑᐦᐆᔅᒌᐦ), ᓀᒥᔅᑳ ( 4 ᓂᑑᐦᐆᔅᒌᐦ), 

ᑲᔦᐦ ᐧᐋᔅᐧᐋᓂᐲ (7 ᓂᑑᐦᐆᔅᒌᐦ), ᐯᔔᓈᑯᓐ ᐊᓂᑌᐦ ᒣᔅᑲᓈᐦᒡ ᓇᒧᐃ ᐧᐊᔫ ᐊᓂᑌᐦ ᐧᐄᓱᐧᐋ 2 ᐊᔅᒌᔫ ᑎᐸᐦᐄᑲᓐᐦ 

ᐊᓂᑌᐦ ᐅᐦᒋ᙮ ᑲᔦᐦ ᐊᓐ ᒣᐧᑳᒡ ᐁ ᐃᐦᑕᑯᒡ ᒣᔅᑲᓅ ᑲᔦᐦ ᒉ ᐄᔑ ᐅᔑᐦᑖᑲᓅᒡ ᐃᐦᑖᐧᐃᓂᔥ, ᑲᔦᐦ ᐊᓂᔫᐦ ᒉ ᒌ ᐃᐦᑏᓐ 

ᐄᔨᔫᐦ ᐄᐦᑐᐧᐃᓐᐦ (ᓂᑑᐦᐆᓐ, ᐁ ᐅᒋᐧᑳᒡᐦᐁᓅᒡ ᑲᔦᐦ ᐁ ᐧᐊᓂᐦᐄᒡᐦᐁᓄᐧᐃᒡ)᙮ ᑲᔦᐦ, ᐊᓐ ᐁ ᐃᔅᑯᐸᔨᒡ ᐁ ᐃᐦᑕᐧᑳᐤᐦ 

ᐃᐦᑖᐧᐃᓂᔥᐦ, ᒋᑲᐦ ᒌ ᐃᐦᑖᐸᑕᓐ ᐊᓐ ᒣᔅᑲᓅ ᒉ ᒌ ᐄᔑ ᒋᐦᒋᐸᔨᔨᓐ ᐊᓂᑌᐦ ᐅᐱᒣᔅᑲᓅᐦ, ᐁ ᒥᒉᑑᐸᔨᓈᓅᒡ (ᒋᐦᒋᓯᑦ, 

ᑳᐅᔅᑎᐦᑖᑯᓂᒋᐸᐦᑖᒡ ᑲᔦᐦ ᑳ ᓀᐅᑳᑌᐦᒡ), ᐄᐦᑑᐧᐃᓐᐦ, ᓀᔥᑦ ᒫᒃ ᐧᐄ ᑳᒋᐦᑕᒥᓀᐦ ᐊᓐ ᐅᑕᒃ ᒣᔅᑲᓈᔥᐦ᙮  

ᑲᔦᐦ ᒫᒃ, ᐋᐸᒋᐦᐋᑲᓂᒡ ᒨᔥ ᑳ ᓈᓂᑑᒋᔅᒉᔨᐦᑕᒡ ᔖᔥ ᐊᒋᔅᒉᔨᐦᑕᒧᒡ ᑖᓂᑕᐦ ᐊᓂᑕᐦ ᐁ ᐊᑕᐦ ᐃᐦᑖᔨᒡ ᐆᑖᐹᓈᔅᒃᐦ 

ᐊᓂᑌᐦ ᒣᔅᑲᓈᐦᒡ᙮ ᑳᓕᑲᓰ ᔖᔥ ᒌ ᓂᔥᑰᐧᐋᐅᒡ ᐊᓂᔫᐦ ᑳ ᐋᐸᐦᒋᐦᑖᔨᒡ ᐊᓂᔫ ᐊᔅᒌᔫ ᒉ ᒌ ᐧᐋᐧᐄᑕᒦᐦᒡ ᐊᓂᑌᐦ ᐅᐦᒋ ᐁ 

ᐋᐸᑎᓰᓈᓅᒡ, ᐊᓂᔫᐦ ᐁ ᐄᔑ ᐸᐦᑯᓭᔨᐦᑖᑯᒡ ᒉ ᒌ ᐄᔅᐸᔨᒡ ᒉᐧᑳᓐ᙮ ᑲᔦᐦ ᐊᓂᔫᐦ ᒉᐧᑳᔫᐦ ᐁ ᐄᔑ ᐸᐦᑯᓭᔨᐦᑖᐧᑳᐤᐦ ᒌ 

ᐧᐄᑕᒧᐧᐋᑲᓅ ᑳᓕᑲᓰ, ᑲᔦᐦ ᐊᓂᔫᐦ ᐁ ᐄᔑ ᐱᒥᐸᔨᐦᐄᓲᓈᓄᐧᐃᒡ, ᐊᓂᔫᐦ ᒨᔥ ᒉ ᒌ ᐃᐦᑕᑯᒡ ᒉ ᒌ ᐃᐦᑖᐦᒡ ᐊᐧᐁᓂᒌᐦᒡ, 

ᑲᔦᐦ ᐊᓂᑌᐦ ᐁ ᐱᒥᐸᔨᒡ ᑳᐅᔅᑎᐦᑖᑯᓂᒋᐸᐦᑖᒡ ᒣᔅᑲᓅ ᑲᔦᐦ ᐊᐧᐁᓰᓯᒡ ᐁ ᐋᔔᑌᒡ᙮ ᑲᔦᐦ ᒫᒃ ᒋᑲᐦ ᐃᐦᑕᑯᓐ ᒉᐧᑳᓐ ᒉ ᒌ 

ᐄᔑ ᓈᓈᒋᐦᐄᓲᒡ ᐊᐧᐁᓐ ᒉ ᒌ ᑲᓄᐧᐋᐸᐦᑖᑲᓅᒡ ᐊᓐ ᐁ ᐄᔑ ᐱᐹᒫᔥᑕᐦᒡ ᔦᐦᔦᐅᐧᐃᓐ᙮ ᑲᔦᐦ ᒫᒃ, ᒋᑲᐦ ᐃᐦᑖᑯᓐ ᑖᓂᑕᐦ ᒉ 

ᐃᐦᑕᑯᒡ᙮ ᒋᑲᐦ ᐧᐄᐦᑖᑯᓐ ᑲᔦᐦ ᐊᓐ ᐱᓖ ᑕᐃᒥᓐ ᒣᔅᑲᓅ ᑯᐧᐃᔅᒃ ᒉ ᒌ ᐧᐄᐦᑖᑯᒡ ᒉᐧᑳᔫᐦ ᐊᓂᑌᐦ ᐄᔑ ᐁ ᓅᐦᒋᓰᐧᐁᓅᒡ᙮  

ᑳᓕᑲᓰ ᐋᐸᑎᓰᓲᒡ ᑲᔦᐦ ᒫᒃ ᐊᓂᒌᐦ ᑯᑕᑲᒡ ᐋᐸᑎᓰᓲᒡ ᒋᑲᐦ ᐧᐄᑕᒧᐧᐋᑲᓄᐧᐃᒡ ᐊᓂᔫ ᐄᔨᔫ ᐄᐦᑐᐧᐃᓐᐦ ᒉ ᒌ ᐄᔑ 

ᐋᐦᒎᐸᔨᔨᒡ ᐁ ᐅᓈᒋᐦᑖᒉᐸᔨᔨᒡ᙮ ᒥᒄ ᐊᓂᔫᐦ ᒉᐧᑳᔫᐦ ᒉ ᐄᔑ ᐱᒥᐸᔨᐦᑖᐅᒡ ᑳᓕᑲᓰ ᒉ ᒌ ᐅᐦᒋ ᒥᔫᐸᔨᔨᒡ ᒉᐧᑳᔫᐦ ᒉ ᒌ 

ᐅᐦᒋᐸᔨᔨᒡ ᐊᓂᑌᐦ ᐄᔨᔫ ᐄᐦᑖᐧᐃᓂᒡ᙮  

PAGE 18 ᑳ ᒫᒨᓯᓇᐦᐄᑲᓄᐧᐃᒡ ᒉ ᐄᔑ ᑖᐦᑲᐦᐄᒉᐸᔨᒡ ᐊᓐ ᑳ ᐄᔑ ᓈᓂᑑᒋᔅᒉᔨᐦᑖᑯᐦᒡ 

ᐃᓱᐧᐊ 280 ᐋᐸᑎᓰᓲᒡ ᒋᑲᐦ ᒌ ᓂᑑᐧᐁᔨᐦᑕᑯᓲᒡ ᑲᔦᐦ ᒫᒃ ᐧᐄᔦᔥᑌᐦ 167 ᐋᐸᑎᓰᓲᒡ ᒋᑲᐦ ᓂᑑᐧᐁᔨᐦᑖᑯᓲᒡ ᒉ ᒌ 

ᐱᒥᐸᔨᐦᑖᑲᓅᒡ ᐊᓐ ᐋᐸᑎᓰᐅᐧᐃᓐ᙮ ᑲᔦᐦ ᒋᑲᐦ ᐧᐄᒋᐦᐋᑲᓄᐧᐃᒡ ᐋᐸᑎᓰᓲᒡ᙮ ᐊᓐ ᒥᓯᐧᐁ ᑳ ᑲᓄᐧᐊᐸᐦᑕᒡ, ᐃᐦᑑᐧᐃᓐᐦ ᑲᔦᐦ 

ᒉᐧᑳᓐ ᐁ ᐱᒥᐸᔨᐦᑖᑲᓅᒡ ᐊᓂᑌᐦ ᐁ ᐄᔑ ᒋᐦᒋᐸᔨᔨᒡ ᐊᓂᒌᐦ ᐅᑖᐹᓈᔅᑯᒡ, ᐊᓂᑌᐦ ᓂᐯᐅᑲᒥᒄᐦ ᑲᔦᐦ ᐊᓂᑌᐦ ᑳ 

ᐃᐦᑕᑯᒡ ᑳ ᐱᒥᐹᒥᐦᔮᒥᑲᒡ ᐁ ᐃᐦᑕᑯᒡ᙮ ᑲᔦᐦ ᐊᓐ ᒨᔥ ᑳᐦᒡ ᐊᑕᐦ ᐃᐦᑕᑯᓐ ᐊᓐ ᐁ ᐱᐹᒥᐸᔨᐦᓈᓅᒡ ᐊᓂᑌᐦ ᐱᓖ ᑕᐃᒥᓐ 

ᒣᔅᑲᓈᐦᒡ ᐁ ᐋᒌᐦᒡ ᐊᓂᑌᐦ ᐁ ᓅᐦᒋᓰᐧᐁᓄᐧᐃᒡ ᐊᓂᑌᐦ ᐄᔑ ᒫᑖᑲᒦᒡ ᐁ ᐃᔅᐸᔨᔨᒡ᙮ ᑲᔦᐦ ᒫᒃ, ᐸᐦᑯᓭᔨᐦᑖᑯᓐ ᒉ ᒌ ᐄᔑ 

ᐱᒥᐸᔨᒡ ᐋᐸᑎᓯᐅᐧᐃᓐᐦ ᐊᓂᑌᐦ ᒫᑖᑲᒦᒡ᙮  

ᐃᐦᑕᑯᓐ ᒫᒃ ᑖᓐ ᒉ ᐄᔑ ᑲᓄᐧᐋᑕᐦᑲᓄᐧᐃᒡ ᒉ ᒌ ᐅᐦᑎᓈᑲᓄᐧᐃᒡ ᐄᔨᔫᒡ ᒉ ᒌ ᐋᐸᑎᓰᒡ, ᐃᔅᐧᑫᐅᒡ ᑲᔦᐦ ᒫᒃ ᐊᓂᒌᐦ 

ᐅᔅᒋᓃᒎᒡ, ᑲᔦᐦ ᒫᒃ ᒉ ᒌ ᐊᒎᓃᑲᓄᐧᐃᒡ ᒉᐧᑳᔫᐦ ᐁ ᐄᔑ ᓈᓈᑲᒋᐦᐋᑲᓄᐧᐃᒡ ᐁ ᑲᓄᐧᐋᐸᐦᑖᑲᓅᒡ ᐋᐸᑎᓰᐅᐧᐃᓐ᙮ 

(ᐋᐸᑎᓰᓲ ᐁ ᐄᔑ ᐋᐸᑎᓰᑦ ᐊᓂᑌᐦ ᐁ ᐧᐄᑖᐦᑯᓃᒡ ᑲᔦᐦ ᐊᓐ ᐄᔨᔫ ᑳ ᑲᓄᐧᐋᐸᒫᑦ ᐋᐸᑎᓰᓲ, ᒦᓐ ᑯᑕᑲᒡ ᐊᐧᐁᓂᒌᐦ), 

ᐊᓂᑌᐦ ᒫᒃ ᐁ ᐄᔑ ᑖᐦᑯᐦᐆᑌᒡ ᑲᔦᐦ ᑳ ᓂᔅᑯᒥᓈᓅᒡ (IBA) ᐁ ᐅᐦᒋ ᐅᔑᐦᑖᑲᓅᒡ ᐊᓂᑌᐦ ᐄᔨᔫ ᐃᐦᐦᑖᐧᐃᓂᒡ ᐄᔅᒣᐃᓐ᙮ 

1.8 ᐊᓐ ᒉ ᐄᔑ ᐃᔮᐧᑳᒥᓈᓅᒡ ᐅᒋᒫᐅᐧᐃᓐ 

ᒣᐧᑳᒡ ᑳ ᐋᐸᑎᓰᓈᓄᐧᐃᒡ, ᒋᑲ ᐃᐦᑕᑯᓐ ᒉᐧᑳᔫᐦ ᐁᒌ ᑯᔥᑖᑎᑯᐧᑳᐤᐦ ᒉ ᐄᔑ ᑕᑲᐦᐆᑌᒡ ᒉᐧᑳᓐ, ᑲᔦᐦ ᒫᒃ ᐁᑳ ᐅᐦᒋ 

ᐯᔓᐧᐁᔨᐦᑕᒻ ᒉᐧᑳᓂᐦᐄᐦ ᒌ ᐃᐦᑕᑯᓐᐦ ᐁᑳ ᒥᔫᐸᔨᐦᐧᑳᐤ ᐁ ᐄᔑ ᐯᔔᐧᐁᔨᐦᑖᑲᓅᒡ ᒉ ᒌ ᒥᔪᐸᔨᐦᐧᑳᐤᐦ᙮ 

ᐊᓂᔫᐦ ᓃᔥᑕᒻ ᒉᐧᑳᔫᐦ ᐁᑳᐦ ᐧᐁᒋ ᒥᔫᐸᔨᒡ ᐁᑯᑕᐦ ᑳ ᐅᒋᐸᔨᒡ ᒉ ᒌ ᐃᔮᐧᑳᒦᓈᓅᒡ ᒥᓯᐧᐁ ᐊᓂᑌᐦ ᐄᔑ ᐋᐸᑎᓰᐧᐃᓐ ᐁ 

ᐃᐦᑕᑯᐦᒡ᙮ ᐊᓂᑌᐦ ᐁ ᐧᐄᑕᐦᑯᒡ ᐁ ᒋᒥᑌᐦᒡ ᐧᐋᔅᑳᐦᐃᑲᓐ, ᐊᓂᒌᐦ ᒉᐃᒥᔅ ᐯᐃ ᓕᕠᔨᒻ ᒪᐃᓐ ᐋᐸᒋᐦᐋᑲᓐ ᐧᐄᑕᒻ ᐊᐱᔒᔥ 

ᐁ ᐃᐦᑕᑯᓃᒡ ᒉ ᒌ ᐋᐦᑯᔨᐦᑰᒡ ᐋᐸᒋᐦᐋᑲᓂᒡ (ᒥᒄ ᐊᓂᔫᐦ ᐁ ᒋᐦᒋᐸᔨᔨᒡ ᐊᓂᔫᐦ ᐆᑖᐹᓂᔫ ᑳ ᒥᔖᔨᒡ᙮ ᑲᔦᐦ ᒋᑲᐦ ᒌ 

ᐋᑯᐧᐄᑰ ᐊᐧᐁᓐ ᒉᐧᑳᔫᐦ ᒣᐧᑳᒡ ᐊᓂᑌᐦ ᐁ ᐋᐸᑎᓰᓈᓄᐧᐃᒡ ᑲᔦᐦ ᒫᒃ ᐊᓐ ᐊᔅᒌ ᐁ ᑲᓄᐧᐋᐸᐦᑖᑲᓅᒡ᙮  

ᒌ ᐃᐦᑕᑯᓐ ᑲᔦᐦ ᒉᐧᑳᔫᐦ ᐁ ᑖᐦᑯᐦᐆᑌᐦᒡ ᑳ ᐧᐄ ᐅᔑᐦᑖᑲᓅᒡ, ᑳ ᐧᐄᔦᔨᐦᑖᑲᓅᒡ ᑲᔦᐦ ᑖᓐ ᒉ ᐄᔑ ᐄᐦᑑᑖᑲᓅᒡ ᑲᔦᐦ ᒫᒃ 

ᒨᔥ ᑲᑕᐦ ᐃᐦᑖᑯᓐ ᒉ ᒌ ᐄᔑ ᐄᔦᔥᑯᔥᑌᒡ ᒨᔥ ᑳᐦᒡ ᐊᓂᑌᐦ ᒉ ᐄᔑ ᐋᐸᑎᓰᓈᓅᒡ᙮ ᐁᐅᑯ ᐧᐁᒋᐦᑑᑖᑲᓅᒡ ᒉ ᒌ 

ᑲᓄᐧᐋᐸᑏᑲᓅᒡ ᐊᓐ ᐁᑳ ᒉ ᒌ ᐊᐦᑯᐧᐃᑰᑦ ᐊᐧᐁᓐ ᒉᐧᑳᔫ᙮ ᑲᔦᐦ ᒫᒃ ᒋᑲᐦ ᑲᓄᐧᐋᐸᑖᑲᓅ ᐁᑳ ᐊᐦᑯᐧᐃᓲᑦ ᐊᐧᐁᓐ ᒣᐧᑳᒡ ᐁ 

ᐋᐸᑎᓰᒡ ᐊᓂᑌᐦ ᐁ ᐄᔑ ᐋᐸᑎᓰᓇᓄᐧᐃᒡ᙮ ᐆ ᒫᒃ ᒉᐧᑳᓐ ᐁ ᐧᐄ ᐃᐦᑑᑖᑲᓅᒡ, ᐅᑌᐦ ᐧᐄᔑ ᑲᓄᐧᐋᐸᑖᑲᓅ ᐁᑳᐦ ᓈᔥᒡ 

ᒥᔥᑕᐦᐄ ᒉ ᒌ ᐃᔮᔫᑖᑲᓅᒡ ᐊᔅᒌ᙮  

ᑳᓕᑲᓰ ᐃᐦᑕᑯᓂᔫ ᒉᐧᑳᔫᐦ ᐁ ᓈᓈᑲᒋᐦᐄᑯᒡ ᑖᓂᑌᐦ ᐁᑲᐦ ᒉ ᒌ ᐋᐦᑯᔨᐦᑰᒡ ᐋᐸᒋᐦᐋᑲᓂᒡ ᒣᐧᑳᒡ ᐁ ᐋᐸᑎᓰᒡ, ᑲᔦᐦ ᒉ ᒌ 

ᑲᓄᐧᐋᐸᐦᑖᑲᓄᐧᐃᒡ ᐁᑳᐦ ᓈᔥᒡ ᒉ ᒌ ᐋᐦᑯᐧᐃᑰᑦ ᒉ ᒌ ᒎᓃᑲᓅᒡ ᒥᓯᐧᐁ ᑖᐱᐦᑑ ᒉ ᒌ ᐄᔑᓈᑯᒡ ᐋᐸᑎᓯᐧᐃᓐ ᒉ ᒌ ᐄᔑ 

ᐧᐄᒋᐦᐄᐧᐁᐸᔨᒡ ᐊᓂᑌᐦ ᐋᐸᑎᓰᐧᐃᓂᒡ᙮ 

